
ᔪᓚᐃ 15, 2020 

ᓇᐃᓈᖅᓯᒪᔪᑦ ᐊᑐᓕᖁᔭᐅᔪᑦ 

ᑕᑯᔪᒥᓇᑦᑎᐊᖅᑐᖅ ᐱᓕᕆᑦᑎᐊᕐᓂᐊᕐᒪᑕ ᖁᓪᓕᒃᑯᑦ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ (ᖁᓪᓕᒃᑯᑦ) ᐆᒃᑑᑎᖓᑦ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᕈᑎᒃᓴᐃᑦ ᐆᒃᑑᑎᑦ ᑖᒃᑯᓄᖓ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑎᑦ 

ᑲᑎᒪᔨᓄᑦ, ᑕᐃᒪᓗ ᓱᓕ ᐊᒥᓱᑦ ᓄᓇᒥᑦ ᐆᒻᒪᖁᑎᒃᓴᓂᒃ ᐱᓕᕆᐊᖑᔪᑦ ᓄᓇᕗᒻᒥ ᐅᑕᕿᔪᑦ ᓴᖕᖏᒃᑎᒋᐊᖁᓪᓗᒍ ᐊᑐᐊᒐᒃᓴᖅ 

ᖃᓄᐃᓕᖓᓂᕆᓂᖓᑦᑕᖓ ᐅᓇᓗ ᐃᑲᔪᖅᑐᖅ ᓅᑉᐸᓪᓕᐊᓂᒃᓴᒧᑦ ᓱᕈᖅᓴᐃᓐᖏᑦᑐᓂᒃ ᐱᖃᕐᓗᑎᒃ ᐆᒻᒪᖁᑎᖃᐅᑎᒃᓴᓂᒃ. 

ᐅᑯᐊ ᑕᒡᕙ ᐸᒻᐱᓇ ᑎᒥᖓ ᐅᖃᓯᒪᔪᑦ ᑕᒪᓐᓇ ᑐᒃᓯᕋᖅᑕᐅᔪᖅ ᐊᑐᐊᒐᖅ ᒥᑭᔫᓂᐊᖅᑐᖅ ᐊᔭᐅᕆᓂᖓ ᓄᓇᒥᒃ 

ᐆᒻᒪᖁᑎᖃᕐᑎᑦᑎᔪᓐᓇᕐᓂᖅ ᑮᓇᐅᔭᓕᐅᕐᕕᖃᖅᑐᓄᑦ ᐊᒻᒪᓗ ᑎᒥᐅᔪᓄᑦ ᐊᑭᓕᖅᓱᐃᔪᓐᓇᖅᑐᓄᑦ ᓄᓇᕗᒻᒥ. ᐅᓇ ᐊᑐᐊᒐᖅ 

ᓇᓗᓇᐃᔭᑦᑎᐊᖅᓯᒪᓐᖏᓗᐊᖅᑐᖅ ᐊᒻᒪᓗ ᐊᒥᓱᓂᒃ ᐅᖃᖅᓯᒪᔭᕆᐊᖃᖅᑐᑦ ᑎᑭᐅᑎᓯᒪᒐᑎᒃ ᑎᓕᔭᐅᓯᒪᔾᔪᑎᖏᓐᓄᑦ ᖁᓪᓕᒃᑯᑦ: “ 

ᑭᖕᖑᒪᓇᖅᑐᖅ ᐊᑯᓂᐅᔪᒃᑯᑦ ᐱᒋᐊᕈᑎᒃᓴᓂᒃ ᐅᑯᐊᓗ ᓯᕗᓪᓕᐅᑎᑦᑎᔪᑦ ᐊᒻᒪᓗ ᐊᖏᓛᓂᒃ ᐃᑲᔫᓯᐊᖅᑎᑦᑎᔪᑦ ᐊᑐᖔᓕᖅᐸᑕ 

ᓄᓇᒥᑦ ᐆᒻᒪᖁᑎᖃᕈᑎᓂᒃ ᐊᒻᒪᓗ ᒥᒡᖠᒋᐊᕐᓗᓂ ᖁᓪᓕᒃᑯᑦ ᐊᑐᖅᑎᑦᑎᓗᐊᕐᓂᖏᑦ ᑏᓱᕐᒥᒃ ᐅᖅᓱᐊᓗᖕᒥᒃ, ᓅᓪᓗᑎᒃ 

ᐊᑦᑕᕐᓇᖅᑐᖃᓐᖏᑦᑐᓄᑦ, ᐊᑑᑎᖃᕐᓂᖅᓴᓄᑦ ᐊᒻᒪᓗ ᐊᑭᑐᒋᔭᐅᓂᐊᓐᖏᒻᒪᑕ ᐆᒻᒪᖁᑎᑦ”. 

ᒫᓐᓇᐅᔪᖅ ᐊᑐᐊᒐᖅ ᓴᓇᓯᒪᓂᖓ ᓯᕗᓪᓕᖅᐸᐅᖁᔨᓯᒪᔪᖅ ᐊᒻᒪᓗ ᓴᐳᒻᒥᔪᖅ ᖁᓪᓕᒃᑯᓂᒃ ᐊᒥᓱᓂᒃ ᐊᒻᒪᓗ ᑕᒡᕙ ᑎᑎᕋᖅᓯᒪᕗᑦ, 

ᐅᓇ ᐊᑐᐊᒐᖅ ᒥᑭᔪᒥᒃ ᐱᒋᐊᕈᑎᒃᓴᖅ ᑐᓂᓯᓯᒪᔪᖅ ᐊᑭᒋᔪᓐᓇᖅᑕᖏᓐᓄᑦ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐱᒋᐊᓪᓚᒍᑎᖃᓐᖏᑦᑐᖅ 

ᓄᓇᒥᑦ ᐆᒻᒪᖁᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ. ᐅᓇ ᑐᒃᓯᕋᐅᑎ ᐊᑐᐊᒐᒃᓴᒥᒃ ᓴᓇᓯᒪᖂᔨᕗᖅ ᐊᑦᑕᕐᓇᖅᑐᒦᑕᐃᓕᑦᑎᐊᖅᖢᓂ 

ᐊᑭᑦᑐᕆᐊᕋᔭᖅᐸᑕ ᐆᒻᒪᖁᑎᖃᕈᑎᑦ ᐊᑭᖏᑦ ᓂᐅᕕᖃᑦᑕᖅᑐᓄᑦ, ᑭᓯᐊᓂ ᐋᕿᒍᑎᑦᑎᐊᕐᓂᐊᖅᑐᖅ ᑮᓇᐅᔭᓕᐅᕈᑕᐅᔪᓄᑦ 

ᑕᒪᐃᓐᓄᑦ ᖁᓪᓕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ (ᐅᑯᐊᓗ ᐊᑭᒡᓕᒋᐊᖅᑎᑦᑎᔪᑎᖃᖅᐸᒃᑐᑦ ᐃᑲᔫᑎᓂᒃ) ᑕᐃᑲᓂ ᑖᒃᑯᐊ 

ᐊᒥᐊᒃᑯᑎᑦ ᐊᖏᒡᓕᒋᐊᕐᓗᑎᒃ ᐊᒻᒪᓗ ᑐᓂᓯᓯᒪᓗᑎᒃ ᓄᓇᒥᑦ ᐆᒻᒪᖁᑎᖃᐅᑎᖃᕐᕕᖕᓂᒃ.   

ᐊᑦᑎᓛᖓᒍᑦ, ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎᑦ ᐊᑭᖓ ᐋᕿᒃᓯᒪᓗᑎᒃ ᖃᓄᐃᓕᖓᓂᖓ ᓄᓇᓕᖕᓄᑦ, ᑕᐃᒪᓗ 

ᑏᓱ ᐊᑭᖏᑦ ᐆᒻᒪᖁᑎᖃᐅᑎᒋᓪᓗᒋᑦ ᐊᔾᔨᒌᒃᐸᓐᖏᑦᑐᑦ ᐊᕙᑖᓂᑦ ᓄᓇᕗᑦ 25 ᓄᓇᓖᑦ. ᐅᓇ ᑕᐃᒪᓐᓇᐅᔪᒻ ᐊᑐᖅᓯᖕᒪᑕ 

ᐱᕚᓪᓕᕈᑎᖃᕐᓗᑎᒃ ᐊᕙᑖᓂᑦ ᓄᓇᓖᑦ ᐊᒻᒪᓗ ᓄᓇᒥ ᐆᒻᒪᖁᑎᖃᕐᑎᑦᑎᔪᒪᔪᓄᑦ ᓴᕿᑦᑎᓗᑎᒃ ᐱᓕᕆᐊᒃᓴᓂᒃ. ᐅᑯᐊᑦᑕᐅᖅ 

ᐊᑐᓕᖅᑕᐅᖁᔨᕗᑦ ᑕᒪᓐᓇ 100% ᐊᑭᖏᑦ ᐊᑭᑦᑐᕆᐊᕐᓗᑎᒃ ᑏᓱᖅ ᐊᑭᖏᑦ ᑐᓂᔭᐅᓗᑎᒃ ᑕᒪᑐᒧᖓ ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᒃᓴᖏᑦ (ᐊᔾᔨᒋᓐᖏᑕᖓ 50% ᓇᓗᓇᐃᔭᖅᓯᒪᔪᖅ ᐊᑐᐊᒐᒃᓴᒥᒃ ᑐᒃᓯᕋᐅᑎ), 

ᐊᑦᑎᒃᓯᒪᓕᕋᔭᖅᑐᖅ ᑕᒪᐅᓐᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᓐᓂᒃ ᐅᑯᐊᓕ ᑏᓱ ᐊᑭᖏᑦ 

ᐊᑭᒡᓕᒋᐊᖅᐸᑕ ᐲᖅᑕᐅᓗᑎᒃ ᐊᑐᐊᒐᕐᒥᒃ, ᐊᒻᒪᓗ 20%-ᒥᒃ ᐊᑭᓕᖅᐸᒌᕐᓗᒍ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ  

ᐊᑭᑦᑐᕐᐸᓪᓕᐊᓂᖓ ᐲᕐᓗᓂ. 

ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᒋᔪᓐᓇᖅᑕᖏᑦ ᐊᑭᑦᑐᕆᐊᕆᐊᖃᖅᑐᑦ ᑕᒫᖓᑦ ᐃᓱᒪᓕᕈᑕᐅᓯᒪᕗᖅ 

$0.25 ᐊᑐᓂ ᑭᓗᒍᐊᑦ ᑕᒡᕗᖓ ᐊᑭᑭᓛᖓ ᐱᒋᐊᕐᓗᓂ $0.40 ᐊᑐᓂ ᑭᓗᒍᐊᑦ, ᐊᒻᒪᓗ ᐱᖃᓯᐅᑎᓗᒍ ᐊᑭᒡᓕᒋᐊᕈᑎᑦ 

ᐊᒥᐊᒃᑯᒋᔪᓐᓇᖅᑐᑦ ᑏᓱ ᐊᑭᒡᓕᒋᐊᕈᑎᖏ ᐃᓕᓴᕆᔭᐅᓪᓗᑎᒃ ᖄᖓᒍᑦᑕᐅᖅ ᐃᓅᓯᕐᒧᑦ, ᐋᓐᓂᐊᖅᑕᐃᓕᓂᕐᒧᑦ, ᐊᒻᒪᓗ ᐊᕙᑎᒧᑦ 

ᐃᑲᔫᑎᔪᑦ ᓄᓇᒥ ᐆᒻᒪᖁᑎᖃᕐᑎᑦᑎᓪᓗᓂ.   

ᓴᖕᖏᒃᑎᒋᐊᕐᓂᐊᖅᑐᖅ ᐃᓕᓐᓂᐊᕐᑎᑦᑎᒍᑎᒃ ᐃᓄᓪᓚᑖᖃᕐᓂᖅᓴᐅᓗᓂ-ᓯᕗᓕᐅᕆᔪᓂᒃ ᐆᒻᒪᖁᑎᖃᕐᑎᑦᑎᔪᓂᒃ, ᑖᒃᑯᐊᓗᑦᑕᐅᖅ 

ᐅᓄᖅᓯᓗᑎᒃ ᐃᓯᖅᑐᑦ ᑮᓇᐅᔭᓕᐊᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ. 

ᐸᒻᐱᓇ ᐊᔭᐅᕆᕗᖅ ᐃᓚᐅᑲᓐᓂᕐᓗᑎᒃ ᐊᒻᒪᓗ ᐱᓕᕆᖃᑕᐅᓗᑎᒃ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐅᖃᐅᓯᒋᓗᒋᑦ ᐅᓇ ᐊᑐᐊᒐᖅ 

ᐊᒻᒪᓗ ᖁᓪᓕᒃᑯᑦ ᐊᒡᒋᖅᑐᖅ ᐆᒻᒪᖁᑎᓄᑦ-ᐊᖏᔪᖅ ᐃᒻᒥᒎᖅᑐᑦ ᐆᒻᒪᖁᑎᖃᕐᑎᑦᑎᔨᐅᓗᑎᒃ ᐊᑐᐊᒐᖅ. ᐃᓚᖏᓪᓗᒍ ᐅᓇ 

ᐊᑐᐊᒐᖅ ᐱᓕᕆᐊᖑᓯᒪᔪᖅ ᓄᓇᖅᑲᖅᑳᖅᓯᒪᔪᑦ ᑏᓱᖃᕈᓐᓃᖅᑎᑦᑎᓂᕐᒧᑦ ᐃᖏᕐᕋᓯᑎᓯᒪᔭᖓ, ᖁᕕᐊᓱᒃᑐᒍᑦ ᐃᓚᐅᑎᑕᐅᒐᑦᑕ 

ᑲᔪᓯᓂᐊᖅᑐᖅ ᑎᒍᒥᐊᖅᑎᑦ ᑲᑎᒪᓗᑎᒃ, ᐃᑲᔪᑦᑐᑦ ᓴᕿᔮᑦᑎᐊᕐᓂᖅᓴᐅᓗᑎᒃ ᐊᒻᒪᓗ ᐃᓚᐅᑎᑦᑎᓗᑎᒃ ᐱᓕᕆᕙᓪᓕᐊᓂᖓᓂ 

ᕿᓂᖅᑎᓪᓗᒋᑦ ᐋᕿᒍᑎᒃᓴᓂᒃ, ᑕᐃᑲᓂ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ ᐱᒋᐊᕈᑎᓕᑦ ᐊᑐᓕᖅᑎᑦᑎᔾᔪᑕᐅᓗᑎᒃ 

ᐋᕿᐅᑎᓯᒪᓂᐊᖅᑐᓄᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐃᖏᕐᕋᑎᑕᐅᓂᐊᕐᒪᑕ ᓴᖕᖏᔪᒥᒃ ᐊᑐᐊᒐᕐᒥᑦ. 

ᐃᓗᓕᖓ 

ᐅᑯᐊ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᑦ ᓄᓇᕗᒻᒥᑦ ᑭᐅᔭᐅᔪᒪᔪᑦ ᐱᓕᕆᔪᒪᔪᓂᑦ ᑕᒪᑐᒧᖓ ᖁᓪᓕᒃᑯᑦ 

ᐆᒻᒪᖁᑎᖃᕐᑎᑦᑎᓂᕐᒧᑦ ᑎᒥᖁᑖ (ᖁᓪᓕᒃᑯᑦ) ᒪᐃ 2020 ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ1 ᐆᒃᑑᑕ ᐊᖏᖅᑕᖁᐅᓪᓗᒍ. ᐅᓇ ᑐᒃᓯᕋᖅᑕᐅᔪᖅ ᐊᑐᐊᒐᖅ ᐃᓚᖃᖅᑐᖅ 

ᓇᓗᓇᐃᑦᑎᐊᖅᓯᒪᓗᒋᑦ ᐊᑭᒃᓴᓕᕆᔾᔪᑎᖏᑦ ᓂᕈᐊᖅᑕᐅᓯᒪᔪᓐᓇᖅᑐᑦ ᐊᒻᒪᓗ ᐊᑐᓕᖁᔭᐅᔪᑦ ᑖᒃᑯᓄᖓ ᐆᒻᒪᖁᑎᓄᑦ 

ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᖏᓐᓄᑦ. 

ᐅᑯᐊ ᐸᒻᐱᓇ ᑎᒥᖓ (ᐸᒻᐱᓇ) ᖁᔭᓕᔪᑦ ᐱᕕᖃᖅᑎᑕᐅᒐᒥᒃ ᐅᖃᕈᓐᓇᖅᖢᑎᒃ ᑕᒪᑐᒧᖓ ᖁᓪᓕᒃᑯᑦ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᒃᓴᖅ ᑐᓂᔭᖓ. ᐅᒃᐱᕈᓱᒃᑐᒍᑦ ᐅᓇ ᓴᖕᖏᒃᑎᓐᓂᐊᖅᑐᖅ 

ᐊᒻᒪᓗ ᐊᑐᐊᒐᑦᑎᐊᕙᐅᓗᓂ ᐊᑑᑎᖃᑦᓯᐊᖅᑐᖅ ᐃᑲᔪᖅᖢᓂ ᐃᓄᖃᓐᖏᑦᑐᒦᑦᑐᑦ ᓄᓇᓕᖕᓄᑦ ᐊᑐᕈᓐᓃᕐᓂᐊᕐᒪᑕ 

ᓯᓚᒧᑦ ᓯᐹᕿᔪᒥᒃ ᐅᖅᓱᐊᓗᖕᒥᒃ ᐊᑐᖅᓯᖔᓕᕐᓗᑎᒃ ᓄᓇᒥᑦ ᐆᒻᒪᖁᑎᖃᕐᓂᖅ. ᑕᒡᕙᓂ ᑐᓂᔭᑦᑎᓐᓄ, ᑐᓂᓯᕗᒍᑦ ᐅᕙᒍᑦ 

ᑕᐅᑦᑐᖓᓂᒃ ᑕᒪᑐᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᓴᓇᓯᒪᓂᖓ 

ᑐᒃᓯᕋᖅᑕᐅᔪᖅ ᖁᓪᓕᒃᑯᓂᑦ. ᐱᓯᒪᓪᓗᐊᑕᖅᑐᖅ, ᐅᖃᕈᓐᓇᖅᖢᑕ ᖁᓪᓕᒃᑯᑦ ᐆᒃᑑᑎᖓᓂᒃ ᑎᑭᐅᑎᓯᒪᑦᑎᐊᕐᓂᐊᖅᑐᖅ 

ᑎᓕᔭᐅᔾᔪᑎᖏᓐᓄᑦ ᐋᕿᒃᑕᐅᓯᒪᔪᓂᒃ ᖁᓪᓕᒃᑯᑦ ᓴᓇᕙᓪᓕᐊᓗᒍ ᐅᓇ ᐊᑐᐊᒐᖅ: 

“ᑭᖕᖑᒪᓇᖅᑐᖅ ᐊᑯᓂᐅᔪᒃᑯᑦ ᐱᒋᐊᕈᑎᒃᓴᓂᒃ ᐅᑯᐊᓗ ᓯᕗᓪᓕᐅᑎᑦᑎᔪᑦ ᐊᒻᒪᓗ ᐊᖏᓛᓂᒃ 

ᐃᑲᔫᓯᐊᖅᑎᑦᑎᔪᑦ ᐊᑐᖔᓕᖅᐸᑕ ᓄᓇᒥᑦ ᐆᒻᒪᖁᑎᖃᕈᑎᓂᒃ ᐊᒻᒪᓗ ᒥᒡᖠᒋᐊᕐᓗᓂ ᖁᓪᓕᒃᑯᑦ 

ᐊᑐᖅᑎᑦᑎᓗᐊᕐᓂᖏᑦ ᑏᓱᕐᒥᒃ ᐅᖅᓱᐊᓗᖕᒥᒃ, ᓅᓪᓗᑎᒃ ᐊᑦᑕᕐᓇᖅᑐᖃᓐᖏᑦᑐᓄᑦ, ᐊᑑᑎᖃᕐᓂᖅᓴᓄᑦ 

ᐊᒻᒪᓗ ᐊᑭᑐᒋᔭᐅᓂᐊᓐᖏᒻᒪᑕ ᐆᒻᒪᖁᑎᑦ”. 

 
1 ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕆᓴᓐ, ᑮᓇᐅᔭᓕᐅᖅᑐᓄᑦ ᑎᒥᐅᔪᓄᑦ ᐆᒻᒪᖁᑎᖃᕐᑎᑦᑎᓂᖅ ᐊᑐᐊᖓᖅ (2020). 

https://www.qec.nu.ca/sites/default/files/ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ_pricing_structure_application_050620_final_eng.pdf 

ᑐᓴᕐᑎᑦᑎᖃᑕᐅᔪᒪᒋᕗᖑᑦ ᑕᐅᑦᑐᕆᔭᑦᑎᓐᓂᒃ ᐊᒻᒪᓗ ᐅᖃᕈᒪᔭᑦᑎᓐᓂᒃ ᖃᓄᖅ ᐅᓇ ᐊᑐᐊᒐᖅ ᐅᓄᖅᓯᒋᐊᕈᓐᓇᖅᐸᑦ 

ᐃᓯᖅᑐᑦ ᑮᓇᐅᔭᑦ ᓄᓇᒥ ᐆᒻᒪᖁᑎᖃᕈᑎᓂᑦ, ᑕᒪᒃᑯᐊᓗ ᐃᓱᒪᒋᖕᒥᓗᒋᑦ ᐊᐅᓚᑦᓯᖃᑎᒌᖕᓂᖅ ᐊᕙᑖᓂᑦ ᑎᒍᒥᐊᖅᑎᐅᔪᑦ 

ᑮᓇᐅᔭᓕᐅᕈᓐᓇᕐᓂᐊᕐᒪᑕ ᑕᒪᓐᓇ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᕐᑎᑦᑎᓂᖅ ᓄᓇᒥᑦ ᑐᒃᓯᕋᖅᑐᓂᑦ.  

ᐅᓇ ᑐᓐᓂᖁᑕᐅᔪᖅ ᐅᐸᑲᓐᓂᕐᓗᒍ ᐱᓕᕆᐊᖑᓂᑯ ᒫᑦᓯ 2019 ᑐᓂᔭᖓ ᖁᓪᓕᒃᑯᑦ ᖃᓄᖅ ᐱᕙᓪᓕᐊᑎᑦᑎᔪᓐᓇᕐᓂᕐᒥᒃ 

ᐊᑑᑎᖃᖅᑐᒥᒃ ᐊᒻᒪᓗ ᓴᖕᖏᔪᒥᒃ ᐊᑐᐊᒐᑲᖅᖢᓂ,2 ᐊᒻᒪᓗ ᑐᓂᓯᓯᒪᖕᒥᔪᑦ ᐊᑐᓕᖁᔭᐅᔪᓂᒃ ᐃᓱᒪᒋᔭᐅᓂᐊᖅᑐᓂᑦ 

ᑖᒃᑯᓇᖓᑦ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᖏᓐᓄᑦ ᑕᐃᒪᓗ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ  ᐆᒃᑑᑎᖓᑦ ᓅᑉᐸᓪᓕᐊᑦᑎᐊᕐᓂᐊᕐᒪᑦ ᓯᕗᒻᒧᑦ. 

ᑭᐅᓯᔾᔪᑎᕗᑦ ᐊᒻᒪᓗ ᕿᒥᕐᕈᐊᖅᑕᐅᓂᖓ ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐊᑐᐊᒐᖅ ᑐᑭᒧᐊᒃᑎᑕᐅᖕᒥᔪᖅ ᐃᓂᖃᖅᖢᑎᒃ ᐸᒻᐱᓇ ᑐᓂᓯᒪᓪᓗᒋᑦ ᒐᕙᒪᑐᖃᒃᑯᑦ ᓄᓇᖅᑲᖅᑳᖅᓯᒪᔪᑦ 

ᑏᓱᖅᑐᕈᓐᓃᖁᓪᓗᒋᑦ ᐃᖏᕐᕋᓯᑎᑕᐅᓯᒪᔪᖅ3 — ᓇᓗᓇᐃᔭᖅᓯᒪᓪᓗᒋᑦ ᐊᒻᒪᓗ ᐊᔭᐅᕈᑎᒋᓪᓗᒋᑦ ᐊᑑᑎᖃᖅᑐᑦ 

ᐊᑐᐊᒐᐃᑦ, ᐱᐅᔪᒥᒃ ᐊᑐᐊᒐᖅ ᓴᓇᓯᒪᓗᓂ, ᐱᓕᕆᑎᑦᑎᔾᔪᑎᑦ ᐊᒻᒪᓗ ᐱᖁᔭᕋᓛᑦ ᐅᑯᐊ ᐃᑲᔪᖅᑐᑦ ᐅᖓᓯᒃᑐᒥ 

ᓱᓇᖃᓐᖏᑦᑐᒥ ᓄᓇᖅᑲᖅᑳᖅᑐᑦ ᓄᓇᓖᑦ ᓴᕿᑦᑎᓗᑎᒃ ᓄᓇᒥᑦ ᐆᒻᒪᖁᑎᖃᕈᑎᒃᓴᓂᒃ ᐊᒻᒪᓗ ᐲᓱᕐᒥᒃ ᐊᑐᓗᐊᕈᓐᓃᓗᑎᒃ 

ᐱᓕᕆᐊᖑᓗᑎᒃ. ᐅᓇ ᐃᓚᒋᔭᖓ ᓴᓇᓂᖓᑦᑕ ᐸᒻᐱᓇ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᐊᕙᑎᒥᒃ ᐃᑲᔪᖅᑎᑦ ᓴᓇᖃᑎᖃᖅᑐᑦ 

ᐋᕿᒃᐸᓪᓕᐊᖁᓪᓗᒋᑦ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᕐᑎᑦᑎᓂᕐᒧᑦ ᐊᑐᐊᒐᖅ ᓇᓂᑐᐃᓐᓇᖅ ᑲᓇᑕᒥ. 

ᖃᐅᔨᒪᓂᐊᖅᐳᑎᑦ: ᐅᑯᐊ ᐸᒻᐱᓇ ᑐᑭᓯᐅᒪᔭᖓᑦ ᖁᓪᓕᒃᑯᑦ ᐊᑭᓕᐅᑎᒋᔮᓐᖏᑦᑐᑦ ᑏᓱᕐᒧᑦ (ᑐᑭᖓ ᐊᑐᖅᑕᐅᔪᖅ 

ᑖᒃᑯᓇᖓ ᖁᓪᓕᒃᑯᑦ ᑐᒃᓯᕋᐅᑎᖓᓂ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᒃᓴᖅ) 

ᓇᓕᖃᖓᑦ ᐸᒻᐱᓇ ᒥᑭᓐᓂᖅᓵᕐᔪᒃ ᐊᑭᖓ ᑏᓱ - ᐅᓇ ᐅᖃᐅᓯᖃᖅᑐᖅ ᑕᒪᕐᒥᑦ ᐊᑭᖓ ᑏᓱ ᐅᖅᓱᐊᓗᒃ (ᐃᓚᒋᔭᐅᔪᖅ 

ᐅᓯᔭᐅᔾᔪᑎᖓ, ᑖᒃᓰᔭᕈᑎᑦ) ᐋᕿᒋᐊᖔᖅᓯᒪᓪᓗᒋᑦ ᑭᓗᒍᐊᑦ ᒪᓕᒡᖢᒋᑦ ᐆᒻᒪᖁᑎ ᐃᓱᒪᒋᓪᓗᒍ ᐆᒻᒪᖁᑎᖃᕐᑎᑦᑎᖕᒪᑦ 

ᓈᒻᒪᒃᑐᒥᒃ. ᑐᑭᓯᓇᓗᐊᓐᖏᑦᑐᖅ ᑭᓯᐊᓂ ᐃᓚᓕᐅᑎᓯᒪᔪᖅ ᖁᓪᓕᒃᑯᑦ ᐊᑭᓕᕋᔭᓐᖏᑕᑎᒃ ᐊᑭᖏᑦ ᑏᓱᕐᒧᑦ. ᑎᑎᖃᑎᒍᑦ 

ᑕᒡᕙᓂ, ᑕᐃᑲᓂ ᐸᒻᐱᓇ ᐅᖃᐅᓯᕆᓪᓗᒍ ᐊᔾᔨᒋᓐᖏᐊᕐᔪᒃᑕᖓᓂ ᐊᑭᓖᖃᑦᑕᕈᓯᖏᑦ ᐆᒻᒪᖁᑎᓄᑦ, ᐅᓇ ᐃᓚᖃᖅᑐᖅ 

ᑕᒪᕐᒥᒃ ᐊᑭᖓᓂ ᑏᓱ ᐅᖅᓱᐊᓗᒃ. ᑕᒪᕐᒥᒃ ᓇᓗᓇᐃ.ᑦᑎᐊᕐᓗᒍ ᑐᑭᖏᑦ ᐸᒻᐱᓇ ᐊᑐᖃᑦᑕᖅᑕᖏᑦ, ᖃᐅᔨᒋᐊᕐᕕᒋᓗᒍ 

ᑕᒡᕙᓂ ᖃᓄᐃᓐᓂᕆᓯᒪᔭᑦᑎᓐᓂ  ᐊᑭᓪᓚᕆᖏᑦ ᐆᒻᒪᖁᑎᖏᑦᑕ ᐃᓄᖃᓐᖏᑦᑐᒦᑦᑐᑦ ᓄᓇᓖᑦ.4  

ᑐᑭᒧᐊᒍᑎᑦ ᑐᓐᖓᔾᔪᑎᖏᑦ ᑖᔅᓱᒧᖓ ᕿᒥᕐᕈᐊᖅᑕᐅᓂᖓᓄᑦ 

ᐅᖃᐅᓯᒃᓴᕗᑦ ᑐᑭᒧᐊᒍᑎᖃᖅᑐᑦ ᐊᑖᓂ ᑐᓐᖓᔾᔪᑎᖃᖅᖢᑎᒃ ᐊᒻᒪᓗ ᐃᓱᒪᒋᑦᑎᐊᖅᓯᒪᓪᓗᒋᑦ: 

• ᑏᓱ ᐊᑐᖅᑕᐅᓗᐊᖅᑐᖅ ᓄᓇᕗᒻᒥ ᐊᖏᔪᒻᒪᕆᐋᓘᔪᖅ — ᒫᓐᓇᐅᔪᖅ ᐅᕙᒍᑦ ᑏᓱᕐᒥᒃ 

ᐊᑐᕈᓐᓃᖅᑎᑦᑎᓇᓱᖕᓂᖅ ᐱᓕᕆᔭᐅᕙᓪᓕᐊᔪᖅ ᐃᓄᖃᓐᖏᑦᑐᓂ ᓄᓇᓕᖕᓂ ᐅᓂᒃᑳᖑᓯᒪᔪᑦ 

ᓇᓚᐅᑖᖅᓯᒪᓪᓗᑎᒃ ᐅᑯᐊ ᒫᓐᓇᐅᔪᖅ ᓄᓇᕗᑦ 99% ᐊᑐᖅᑐᑦ ᑏᓱᕐᒥᒃ ᐆᒻᒪᖁᑎᖃᐅᑎᒋᓪᓗᒍ (ᐅᓄᓛᑦ 

ᑕᒪᐃᓐᓂᑦ ᑏᓱᕐᒥᒃ ᑭᓯᐊᓂ ᐊᑐᕐᓗᑎᒃ ᑖᒃᑯᓇᖓᓪᓕ ᐊᓯᖏᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᓂᑦ ᐊᒻᒪᓗ 

 
2 ᐸᒻᐱᓇ ᑎᒥᖓ, ᐅᖃᐅᓯᖏᑦ ᐱᓪᓗᒍ ᖁᓪᓕᖅ ᑐᒃᓯᕋᐅᑎᖓ ᐃᒻᒥᒎᖅᑐᑦ ᐆᒻᒪᖁᑎᖃᕐᑎᑦᑎᔪᓐᓇᕐᓂᖏᓐᓄᑦ ᐊᑐᐊᒐᖅ (2019). 

https://www.pembina.org/pub/qulliq-ipp-policy 

3 ᓄᓇᒥᐅᑕᓕᕆᔨᒃᑯᑦ ᑲᓇᑕ, “ᓄᓇᖅᑲᖅᑳᖅᓯᒪᔪᑦ ᑏᓱᕐᒥᒃ-ᐊᑐᕈᓐᓃᕐᓗᑎᒃ ᐃᖏᕐᕋᓯᑎᑕᐅᓯᒪᔪᖅ.” 

https://impact.canada.ca/en/challenges/off-diesel  

4 ᐸᒻᐱᓇ ᑎᒥᖓ, ᓱᓕᔪᑦ ᐊᑭᓪᓚᕆᖏᑦ ᐆᒻᒪᖁᑎᒧᑦ ᐃᓄᖃᓐᖏᑦᑐᓂ ᓄᓇᓕᖕᓂ (2019). https://www.pembina.org/pub/diesel-true-

cost 

https://impact.canada.ca/en/challenges/off-diesel

ᑎᐅᓕᑐᐊᓕᔅᓂᑦ); ᖃᓂᒋᔮᓂ 54 ᒥᓕᐊᓐ ᓖᑕᔅ ᐊᑐᖃᑦᑕᖅᑐᑦ ᑏᓱᕐᒥᒃ ᐊᑕᐅᓯᕐᒥᒃ ᐊᕐᕌᒍᒥᒃ ᐆᒻᒪᖁᑎᒥᖕᓄᑦ 

ᐊᒻᒪᓗ 145 ᒥᓕᐊᓐ ᓖᑕᔅ ᐊᑕᐅᓯᖅ ᐊᕐᕌᒍᒥ ᐅᖂᓴᐅᑎᓄᑦ.5 ᐅᓇ ᑕᐃᒪᓐᓇᐃᓕᖓᓂᖓᓄᑦ ᓴᕿᑎᑦᑎᔪᖅ 

ᑎᐊᓕᑐᐊᓕ ᐊᑐᓗᐊᕐᓂᖓᓂ ᐆᒻᒪᖁᑎᖃᕐᑎᑦᑎᔨᐅᔪᑦ ᐃᒻᒥᒍᑦ ᐊᑕᔪᑦ, ᐊᑭᑐᔪᒥᒃ ᐆᒻᒪᖁᑎᖃᕐᑎᑦᑎᔪᑦ 

ᐊᑭᓖᑎᑦᑎᕙᒃᑐᑦ ᐊᒻᒪᓗ ᐊᕙᑎᒥᒃ ᐊᑦᑕᕐᓇᖅᑐᒦᑎᑦᑎᔪᑦ ᐅᑯᐊᓗ ᐱᕙᓪᓕᐊᑎᑦᑎᔪᑦ ᓱᑲᒃᑎᓯᒪᓪᓗᒍ ᓯᓚᐅᑉ 

ᐅᖂᓂᖓᑕ ᐊᓯᑦᔨᖅᐸᓪᓕᐊᓂᖓ ᓄᓇᖓᓐᓂ. ᑕᐃᒫᒃ ᐊᑭᑐᔪᐋᓗᐃᑦ ᑏᓱᕐᒥᒃ ᐅᖅᓱᐊᓗᖃᖅᑐᑦ, ᓄᓇᒥᑦ 

ᐆᒻᒪᖁᑎᖃᐅᑎᑦ ᑮᓇᐅᔭᓕᐅᖅᑐᑦ ᐊᒻᒪᓗ ᑏᓱᕐᒥᒃ ᐊᑐᕈᓐᓃᖅᑎᑦᑎᕙᓪᓕᐊᓗᑎᒃ ᓄᓇᕗᒻᒥ ᐊᖏᔪᒥᒃ 

ᐃᑲᔪᖅᑕᐅᔪᑦ, ᐃᓚᒋᓪᓗᒍ ᓄᑖᑦ ᐱᓕᕆᔾᔪᑕᐅᓕᖅᑐᑦ ᐊᒻᒪᓗ ᐊᖏᔪᒥᒃ ᐱᓕᕆᓗᑎᒃ ᖁᓪᓕᒃᑯᑦ ᐊᒻᒪᓗ ᑕᒪᕐᒥᒃ 

ᒐᕙᒪᒃᑯᑦ.   

• ᓄᑖᑦ ᐱᓕᕆᔾᔪᑕᐅᓕᖅᑐᑦ, ᓯᕗᓕᐅᖅᑎᑦ ᐊᒻᒪᓗ ᑐᑭᓯᓇᓱᐊᖃᑎᒌᖕᓂᖅ ᐱᑕᕆᐊᖃᖅᑐᑦ ᐱᓕᕆᓂᐊᕐᓗᒍ 

ᓄᖑᑎᓐᓇᓱᒡᓗᒍ ᑏᓱᖅᑐᓗᐊᖅᑐᑦ  — ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐊᑦᑎᒃᓯᑎᓪᓗᒍ ᑏᓱᕐᒥᒃ ᐊᑐᓗᐊᖅᑐᑦ ᓄᓇᕗᒻᒥ ᐱᔭᕐᓂᓐᖏᑑᕗᖅ ᐱᔾᔪᑎᒋᓪᓄᒍ ᐊᔾᔨᒌᓐᖏᑦᑐᑦ ᑎᒍᒥᐊᖅᑎᐅᔪᑦ 

ᐊᔾᔨᒌᓐᖏᑦᑐᓂᒃ ᐊᒥᓱᓂᒃ ᐆᒻᒪᖁᑎᖃᕐᓂᕐᒧᑦ ᐋᕿᒃᓯᒪᔾᔪᑎᖃᕐᒪᑕ ᐅᑯᐊᓗ ᖃᐅᔨᓴᖅᑕᐅᓯᒪᔪᑦ ᑕᒪᐅᓐᓇ 

ᑐᑭᓯᓇᓱᐊᖃᑎᒌᒡᖢᑎᒃ ᐊᒻᒪᓗ ᑐᓂᓯᓯᒪᓪᓗᑎᒃ ᐃᓄᐃᑦ ᓄᓇᖓᓄᑦ. ᑕᒪᓐᓇᐅᑎᓪᓗᒍ ᐊᒃᑐᖅᑕᐅᖕᒪᑕ 

ᐅᑭᐅᖅᑕᖅᑐᒥᐅᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓵᑦᑎᓯᒪᓪᓗᑎᒃ ᓯᓚᐅᑉ ᐊᓯᑦᔨᕐᓂᖓᓄᑦ ᐊᒻᒪᓗ 

ᐱᒻᒪᕆᐅᓕᕐᓂᖓᓂ ᐅᖃᐅᓯᕆᓗᒍ ᒫᓐᓇ ᐊᑐᖅᑕᐅᖏᓐᓇᖅᑐᖅ ᓯᐊᕿᔪᖅ ᐅᖅᓱᐊᓗᒃ, ᐱᓕᕆᓐᖏᓗᐊᖅᑐᓄᑦ 

ᐊᒻᒪᓗ ᐊᖏᔪᒥᒃ ᐱᕙᓪᓕᐊᓐᖏᓗᐊᕐᓂᖓᓄᑦ ᑕᒪᓐᓇ ᓈᒻᒪᓐᖏᑑᖕᒪᑦ ᐊᖏᔪᒥᒃ. ᐱᑕᖃᕋᔭᓐᖏᒃᑯᓂ ᐊᖏᔪᓂᒃ 

ᐱᓕᕆᓂᖅ ᐊᒻᒪᓗ ᓯᕗᓕᐅᖅᑎᖃᕐᓂᖅ, ᒫᓐᓇ ᖃᓄᐃᓕᖓᓂᖓ ᓄᓇᕗᒻᒥ ᑕᐃᒪᓐᓇᐃᓕᖓᑐᐃᓐᓇᕐᓂᐊᖅᑐᖅ. 

ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᑖᓐᓇᐅᔪᖅ ᑭᒥᐊᓂ 

ᐊᑕᐅᓯᖅ ᓴᓇᕐᕈᑎ ᐃᑲᔪᖅᑐᖅ ᐊᑐᖅᑕᐅᓕᖁᓪᓗᒋᑦ ᐊᒻᒪᓗ ᐅᓄᖅᓯᖁᓪᓗᒋᑦ ᐊᑐᖅᓯᔪᑦ ᓄᓇᒥᑦ 

ᐆᒻᒪᖁᑎᖃᕈᑎᓂᒃ; ᖁᓪᓕᒃᑯᑦ, ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᖏᑦ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃ ᑎᒥᖓ ᓴᓇᖃᑎᒌᑦᑎᐊᕆᐊᖃᖅᑐᑦ ᓴᕿᑦᑎᓗᑎᒃ ᐋᕿᒃᓯᒪᔾᔪᑎᒃᓴᓂᒃ ᐅᑯᐊᓗ 

ᐱᒋᐊᓪᓚᖕᓂᐊᕐᒪᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᐃᑦ ᓴᓇᔭᐅᓗᑎᒃ.  

• ᓄᓇᒥ ᐆᒻᒪᖁᑎᖃᕈᑎᑦ ᐊᑭᖏᑦ ᐅᖓᑖᓄᐊᕆᐊᖃᖅᑐᖅ ᒫᓐᓇᐅᔪᖅ ᐃᓚᐃᓐᓇᕋᓗᐊᖓᓂᒃ ᐊᑭᖓᑎᑐᑦ ᑏᓱ 

ᐆᖅᒪᖁᑎᖃᕕᐅᑎᓪᓗᒍ — ᐊᑭᖏᑦ ᑐᓂᔭᐅᒐᔭᖅᑐᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ 

ᐃᓱᒪᒋᔭᐅᑦᑎᐊᕆᐊᖃᖅᑐᑦ ᑕᒪᓐᓇᑑᓐᖏᑦᑐᖅ ᓄᓇᒥ ᐅᖅᓱᐊᓗᖕᒧᑦ ᐊᑭᖓ ᑏᓱᕐᒥᒃ, ᑭᓯᐊᓂ ᑖᒃᑯᐊᑦᑕᐅᖅ 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐊᒥᐊᒃᑯᑦ ᐊᑦᑎᒃᓯᓯᒪᒐᔭᕐᒪᑦ ᐊᐅᓚᑦᑎᓂᖓ ᐊᒻᒪᓗ ᓴᓇᖃᑦᑕᕆᐊᖃᕐᓂᖓ 

ᑏᓱᖃᖅᑐᓄᑦ ᐅᒻᒪᖁᑎᖃᐅᑎᓄᑦ, ᐱᖃᑎᒋᓪᓗᒍ ᐱᐅᓯᕆᔭᐅᓐᖏᓇᓐᖏᑦᑐᖅ ᑮᓇᐅᔭᓕᐅᕈᑕᐅᓗᑎᒃ ᐃᑲᔫᑎᑦ 

ᐃᓚᒋᔭᐅᓪᓗᑎᒃ ᐊᕙᑎ, ᐋᓐᓂᖃᖅᑕᐃᓕᒪᓂᖅ ᐊᒻᒪᓗ ᐃᓅᓯᕐᒧᑦ ᐃᑲᔫᑎᑦ ᓴᖑᑎᓐᓇᒡᓗᒋᑦ ᑏᓱᖅᑐᖅᑐᓂᑦ. ᐅᓇ 

ᑕᐃᒪᓐᓇᐃᓕᖓᓂᖓ ᐃᓚᐃᓐᓇᖓᒍᑦ ᐊᑭᖓᑦ ᑏᓱᕐᒥᑦ ᐊᑭᑐᑎᒋᓂᐊᒍ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᒃᑯᑦ 

ᓈᒻᒪᓐᖏᑦᑐᖅ ᑕᐃᒪᓗ ᐅᖅᓱᐊᓗᒃ ᐊᑭᒡᓕᒋᐊᖅᓯᒪᓪᓗᐊᓚᐅᕐᓂᖓ ᒪᓕᒡᓗᒍ ᑏᓱᒥᒃ ᐊᒻᒪᓗ ᐱᖁᑎᑦ 

ᐊᑑᑎᖃᖅᑐᑦ ᐊᒻᒪᓗ ᐃᑲᔫᑎᔪᑦ ᓴᕿᔮᖅᑐᑦ ᑕᒪᑐᒪᖓᑦ ᓴᓇᓯᒪᑎᓪᓗᒍ ᓄᓇᒥᑦ ᐆᒻᒪᖁᑎᖃᕈᑎᑦ.   

 
5 ᐸᒻᐱᓇ ᑎᒥᖓ, ᑏᓱᒥᒃ ᐊᑐᓗᐊᕈᓐᓃᖅᑎᑦᑎᓇᓱᐊᕐᓂᖅ ᐃᓄᖃᓐᖏᑦᑐᓂ ᓄᓇᓕᖕᓂ (2020). https://www.pembina.org/pub/diesel-

reduction-progress-remote-communities 

ᕿᒥᕐᕈᐊᖅᑕᐅᓗᓂ ᖁᓪᓕᒃᑯᑦ ᑐᒃᓯᕋᖅᑕᖓᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᕈᑎᑦ ᐊᑐᐊᒐᖅ 

ᑕᒪᐃᓐᓄᑦ, ᐊᔭᐅᕆᑦᑎᐊᖅᑐᑦ ᑕᑯᔪᒪᓪᓗᒋᑦ ᖁᓪᓕᒃᑯᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ  ᐆᒃᑑᑎᖓᑦ ᑖᒃᑯᓄᖓ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᖏᑦ, ᐊᒥᓲᖕᒪᑕ ᓱᓕ 

ᓄᓇᒥᑦ ᐆᒻᒪᖁᑎᖃᕈᑎᒃᓴᐃᑦ ᓴᓇᔭᐅᔪᒪᔪᑦ ᓄᓇᕗᒻᒥ ᐅᑕᕿᔪᑦ ᓴᖕᖏᒃᑎᒋᐊᖁᓪᓗᒍ ᐊᑐᐊᒐᖅ 

ᖃᓄᐃᓕᖓᔾᔪᑎᒋᓂᐊᖅᑕᑎᒃ ᑕᒪᓐᓇᓗ ᐃᑲᔪᖅᑐᖅ ᓅᑉᐸᓪᓕᐊᓂᕐᒧᑦ ᓱᕈᖅᓯᒪᓐᖏᑦᑐᒥᒃ ᐊᒻᒪᓗ 

ᐊᑐᖅᑕᐅᖏᓐᓇᕈᓐᓇᖅᑐᒥᒃ ᐆᒻᒪᖁᑎᖃᐅᑎᖃᕐᕕᖕᒥᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᑯᐊ ᐸᒻᐱᓇ ᐅᖃᕈᒪᔪᑦ ᑕᒪᑐᒪ 

ᐊᓯᐊᒍᑦ ᐊᔾᔨᒋᓐᖏᑕᖏᑦ ᐊᒥᓲᓐᖏᑦᑐᑦ ᐱᓯᒪᔪᑦ ᓴᓇᓯᒪᓂᖓᓄ ᓂᓪᓕᐅᑎᖏᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ, ᐅᓇ ᐆᒃᑑᑎᖓᑦ ᑖᒃᑯᓄᖓ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ 

ᕿᒥᕐᕈᐊᖅᑏᑦ ᑲᑎᒪᔨᖏᓐᓄᑦ ᐊᔭᐅᕆᓗᐊᓐᖏᑦᑐᖅ ᓄᓇᒥᒃ ᐅᒻᒪᖁᑎᖃᕐᑎᑦᑎᓂᖅ ᑮᓇᐅᔭᓕᐅᕈᑕᐅᔪᓄᑦ ᐊᒻᒪᓗ 

ᑎᒥᐅᔪᓄᑦ ᐊᑭᓕᖅᓱᐃᔪᓐᓇᖅᑐᓄᑦ. ᐅᓇ ᑐᒃᓯᕋᖅᑕᐅᔪᖅ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᐊᑦᑕᕐᓇᖅᑐᒦᒍᓐᓇᖅᑐᑦ ᐊᑐᖅᓯᓐᖏᑎᓪᓗᒋᑦ ᑎᓕᔭᐅᓯᒪᔾᔪᑎᖓᓐᓂᒃ ᑎᑎᕋᖅᓯᒪᔪᑦ 

ᖁᓪᓕᒃᑯᓂᑦ - ᐊᑑᑎᖃᕈᓂ ᑕᐃᒪᓐᓇᐃᓕᖓᑎᓪᓗᒍ, ᒪᑐᐃᖅᓯᒐᔭᓐᖏᑦᑐᖅ ᐱᕕᖃᖅᑎᑦᑎᓂᕐᒥᒃ ᓄᓇᒥ 

ᐆᒻᒪᖁᑎᖃᕐᑎᑦᑎᓂᕐᒧᑦ ᐅᒡᕙᓘᓐᓃᑦ ᐃᑲᔫᑎᓗᓂ ᐊᖏᒡᓕᒋᐊᕐᓗᒋᑦ ᐊᒻᒪᓗ ᐱᓗᒋᑦ ᐃᑲᔫᑎᑦ ᓱᕈᖅᓴᐃᓐᖏᖅᑐᓂᒃ 

ᐆᒻᒪᖁᑎᖃᕐᑎᑦᑎᓕᕈᑎᒃ ᓄᓇᕗᒻᒥ, ᐅᒡᕙᓘᓐᓃᑦ ᓄᖑᑎᑦᑎᓗᐊᕋᔭᖅᑐᒃᓴᐅᒐᑎᒡᓗ ᑏᓱᕐᒥᒃ ᐅᖅᓱᐊᓗᖕᒥ ᐊᑐᖅᑐᓂᒃ.    

ᐅᓇ ᓂᓪᓕᐅᑎᒋᔪᓐᓇᖅᑕᕗᑦ ᑐᒃᓯᕋᖅᑕᐅᔪᒧᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐊᑐᐊᒐᕐᒧᑦ ᐅᑯᐊ: 

• ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓᓄᑦ ᓴᓇᓯᒪᔪᖅ ᓯᕗᓪᓕᐅᑎᓗᒋᑦ ᐊᒻᒪᓗ 

ᓴᐳᒻᒥᓗᒋᑦ ᖁᓪᓕᒃᑯᑦ — ᐅᓇ ᐊᑐᐊᒐᖅ ᓴᐳᒻᒥᔪᖅ ᐊᒻᒪᓗ ᐊᔪᖅᑎᑦᑎᔪᖅ ᑭᓱᑐᐃᓐᓇᒥᒃ 

ᐊᑭᑦᑐᕆᐊᖅᑎᑦᑎᔭᕆᐊᒃᓴᖅ ᖁᓪᓕᒃᑯᓄᑦ ᐊᒻᒪᓗ ᐱᔪᒪᓕᖅᐸᓪᓕᐊᔪᓐᓇᖅᑕᖓᑦ ᖁᓪᓕᒃᑯᑦ ᑕᒪᓐᓇ ᑏᓱᖅ. 

ᐱᓗᐊᖅᑐᒥᒃ, ᑖᒃᑯᐊᑐᐊᖅ 50% ᐊᑭᖓ ᐊᑭᑦᑐᕆᐊᕋᔭᖅᑐᖅ ᑖᓐᓇ ᑐᓂᔭᐅᓯᒪᔪᖅ ᐊᑭᑦᓱᕆᐊᕈᑎᒋᓇᔭᕐᓗᒍ 

ᐅᖅᓱᐊᓗᒃ ᐊ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓᓄᑦ. ᐃᓂᒋᔭᕗᑦ, ᑕᐃᒪᓗ ᑏᓱ ᐊᑭᖏᑦ 

ᐊᑭᒡᓕᒋᐊᖅᐸᑕ, ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐊᑭᒡᓕᒋᐊᕋᔭᖅᑐᖅ ᑕᒪᐃᓐᓄᑦ 

ᐱᓯᒪᒍᓂ.6 ᐅᓇ ᑕᑯᓐᓇᕋᑦᑎᒍᑦ ᓇᓕᖃᕆᓐᖏᑕᖓ ᓈᒻᒪᓐᖏᓗᐊᖅᖢᓂᓗ. ᓱᓕᑦᑕᐅᖅ, ᖁᓪᓕᒃᑯᑦ 

ᑐᓂᓯᓯᒪᓐᖏᑦᑐᑦ ᖃᓄᖅ ᓇᓗᓇᐃᔭᕈᑎᒥᖕᓂᒃ ᑕᒪᑐᒧᖓ ᓇᓕᖃᕆᓐᖏᓂᖓᓄᑦ ᐲᖅᖢᒍ 100% ᑏᓱ 

ᐅᖅᓱᐊᓗᒃ ᐊᑭᒡᓕᒋᐊᖅᓯᒪᓂᖓᒍᑦ ᐊᒻᒪᓗ ᑕᐃᒪᑐᐊᖅ ᑐᓂᔪᒪᓪᓗᒍ 50% ᐅᖅᓱᐊᓗᑦ ᐊᑭᖏᓐᓂᒃ 

ᐊᑭᑦᑐᕆᐊᖅᑐᓂᑦ.  ᐅᓇ ᐱᔪᒪᔮᓐᖏᒃᑯᖕᓂ 100% ᑏᓱᖅ ᐅᖅᓱᐊᓗᒃ ᐊᑭᑦᑐᕆᐊᕐᓂᖓᓂᑦ, ᖁᓪᓕᒃᑯᑦ 

ᐊᑐᕆᐊᖃᕐᓂᖓᖅᑐᑦ ᐊᑭᓂ ᐊᒥᐊᒃᑯᒥᖕᓂᑦ ᑕᐃᑲᓂ ᐅᖅᓱᐊᓗᑦ ᐊᑭᑦᑐᕆᐊᖅᐸᑦ. ᐅᕙᖓ ᐅᖃᕈᓐᓇᖅᑐᖓ, 

ᐅᓇ ᐃᒃᐱᒍᓱᑦᑎᐊᓐᖏᑦᑐᖅ ᑎᓕᔭᐅᓯᒪᔾᔪᑎᒥᖕᓂᒃ “ᓈᒻᒪᒡᓗᑎᒃ ᐃᑲᔫᑎᒃᓴᐃᑦ ᐊᑐᖅᑕᐅᖔᓕᖅᐸᑕ ᓄᓇᒥᑦ 

ᐆᒻᒪᖁᑎᖃᕈᑎᑦ”. ᑕᐃᒪᓐᓇᐅᒐᔪᖕᓂᖅᓴᐅᕗᖅ,  ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ 

ᖃᑦᓯᑐᕋᔭᕐᓂᖏᑦ ᐊᑭᑦᑐᕆᐊᖃᑦᑕᖅᖢᑎᒃ ᑕᐃᒪᖓᓕᒫᖅ ᓴᕿᑕᐅᓚᐅᕐᓂᖓᒍᑦ ᑳᓐᑐᕌᒃ, ᐊᑕᓕᖅᐸᒃᑐᖅ 

ᓄᓇᕐᔪᐊᑉ ᑮᓇᐅᔭᓕᐅᕐᓂᖓᒍᑦ ᑲᑕᑉᐸᖕᓂᖓᒍᓪᓗ; ᐸᒻᐱᓇ ᖃᐅᔨᒪᔪᖅ, ᐊᑦᑎᒃᓯᑎᓪᓗᒍ ᐆᒻᒪᖁᑎᒃᓴᓕᖕᓂᑦ 

 
6 ᑖᓐᓇᑐᐊᖅᓕ ᑕᐃᒪ ᐅᓇ ᐊᑭᑐᖃᕆᓚᐅᖅᑕᖓ ᑕᒪᑐᒧᖓ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐃᒃᐱᒋᔭᐅᑦᑎᐊᕐᓂᐊᖅᑐᖅ, 

ᐅᓇᓗ ᐊᑑᑎᖃᒻᒪᕆᒃᑐᖅ ᐊᒻᒪᓗ ᐱᐅᔪᒥᒃ ᐊᒃᑐᐃᓯᒪᔪᖅ ᑮᓇᐅᔭᐃᕈᑎᖁᓇᖏᑦ ᐊᒻᒪᓗ ᐋᕿᑦᑎᐊᖅᓯᒪᓂᐊᕐᒪᑕ ᐱᓕᕆᐊᖑᔪᒪᔪᓄᑦ ᑐᒃᓯᕋᖅᑐᓄᑦ. 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ ᑕᐃᒪᓗ ᑏᓱᖅ ᐅᖅᓱᐊᓗ ᐊᑭᖏᑦ ᐊᑭᒡᓕᒡᐸᑕ ᑕᐃᒪᓐᓇ 

ᐱᓕᕆᔾᔪᓯᑐᖃᖅᑎᑐᑦ ᐊᒻᒪᓗ ᓄᖑᑉᐸᓪᓕᐊᑎᑦᑎᔪᓐᓇᖅᑐᖅ ᐱᐅᔫᖓᓗᐊᒥᒃ ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑐᐊᒐᖅ ᐋᕿᒃᓱᖅᓯᒪᓂᖓᑎᒍᑦ. 

• ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ ᐊᑕᖕᒪᑕ ᑏᓱ ᐅᖅᓱᐊᓗᖕᒧᑦ ᐊᑭᖏᑕ 

ᐅᑯᐊᓗ ᐱᓯᒪᓂᖃᓐᖏᑦᑎᐊᖅᑐᖅ ᖃᓄᕆᑐᒦᓐᓂᖏᓐᓂᒃ ᑕᒪᕐᒥᒃ ᓄᓇᕗᑦ ᓄᓇᖏᓐᓂᒃ —ᑐᒃᓯᕋᖅᑕᐅᔪᖅ 

$0.25 ᐊᑕᐅᓯᖅ ᑭᓗᒍᑦ ᓲᕐᓗ ᐱᓯᒪᔪᖅ ᐊᑭᒌᓇᖅᐸᒃᑕᖏᓄᑦ ᑏᓱ ᐅᖅᓱᐊᓗᒃ ᓇᓂᑐᐃᓐᓇᖅ ᓄᓇᕗᒻᒥ 

ᓄᓇᖏᓐᓂᑦ. ᐊᒥᓱᑦ ᐊᓯᖏᑦ 25 ᐃᓄᖃᓐᖏᑦᑐᒦᑦᑐᑦ ᓄᓇᓖᑦ ᓄᓇᕗᒻᒥ ᐊᑭᑐᓂᖅᓴᐅᖕᒪᑕ ᐅᓯᔭᐅᔾᔪᔪᖏᑦ 

ᐊᒻᒪᓗ ᑕᐃᒪᓐᓇᐅᓂᖓᓄᑦ, ᐊᑭᑐᓂᖅᓴᐅᔪᖅ ᐊᑭᖓ ᐆᒻᒪᖁᑎᖃᖓ. ᓄᓇᓕᖕᓂᑦ-ᐱᓯᒪᔪᑦ ᑏᓱ ᐅᖅᓱᐊᓗᒃ 

ᖃᐅᔨᓴᖅᓯᒪᔪᓂᑦ ᐊᑐᐃᓐᓇᐅᔪᖅ ᖁᓪᓕᒃᑯᓂ. ᑐᓂᔭᐅᔪᒪᓪᓗᓂ ᑕᐃᒫᒃ ᐊᖏᑎᒋᔪᒧᑦ ᑎᐅᓕᑐᐊᓕᔅ ᐊᑕᐅᓯᕐᒥᒃ 

ᐊᑭᖃᕐᓗᓂ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᒪᓕᒃᑐᖅ ᑖᒃᑯᓄᖓᑐᐊᖅ ᐊᑭᒋᒐᔪᒃᑕᖓᓄ ᑏᓱ 

ᐅᒻᒪᖁᑎᑦ ᐊᑭᖓᓂᒃ ᓇᒻᒪᓐᖏᓗᐊᕐᓂᐊᖅᑐᖅ ᐊᒥᓱᓄᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᔪᓄᑦ ᑕᒪᐅᓈᖓᒍᑎᑦ ᑏᓱ 

ᐅᖅᓱᐊᓗᒃ ᐊᑭᖏᑦ, ᐊᒻᒪᓗ ᐃᓱᒪᒋᔭᕆᐊᖃᖅᑐᖅ ᐱᓕᕆᔾᔪᑎᐅᓂᐊᖅᑐᑦ ᓴᓇᔭᕆᐊᖃᖅᑐᑦ ᐊᑭᖏᑦ, 

ᐊᑭᑐᓂᖅᓴᐅᒋᓪᓗᑎᒃ. ᐅᓇ ᓯᕗᓕᐅᕈᑕᐅᒐᔭᖅᑐᖅᓴᐅᔪᖅ ᐱᓕᕆᐊᖑᔪᓄᑦ ᓴᓇᔭᐅᓐᖏᓪᓗᑎᒃ ᓄᓇᓂᖕᒥ 

ᑕᐃᑲᓂ ᑏᓱ ᐊᑭᑐᓗᐊᕈᓂ ᑖᔅᓱᒪᖓᓕ $0.25 ᐊᑕᐅᓯᖅ ᑭᓗᒍᐊᑦ ᐱᔾᔪᑎᒋᓪᓗᒍ ᐊᑭᖏᑦ ᐅᕙᓂ ᑐᓂᔭᐅᕗᖅ 

ᐊᑭᑭᓗᐊᖅᑐᖅ ᐋᕿᐅᑎᑦᑎᐊᕋᓱᖕᓂᐊᕐᓗᒍ ᐱᓕᕆᐊᖑᓂᐊᖅᑐᑦ ᑮᓇᐅᔭᓕᐅᕈᑎᒃᓴᖓᓄᑦ.ᐅᓇ ᓄᓇᒥ 

ᐆᒻᒪᖁᑎᑦ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ ᑏᓱᕐᒥᒃ ᐊᑐᕈᓐᓃᕐᓂᐊᕐᒪᑕ ᐱᓕᕆᑎᑦᑎᔾᔪᑕᐅᔪᖅ7 ᐋᓐᑎᐅᕆᐅᒥ, 

ᐅᓇ ᐋᓐᑎᐅᑎᔪᒥ ᐆᒻᒪᖁᑎᖃᕐᕕᐅᔪᖅ ᐃᓄᖃᓐᖏᑦᑐᓄᑦ ᓄᓇᓕᖕᓄᑦ ᑕᐃᒪᓐᓇᐃᓕᖓᖕᒥᔪᖅ ᑖᔅᓱᑐᓇ 

ᐊᑐᐊᒐᖅᑎᑐᑦ, ᑐᓂᓯᓯᒪᔪᖅ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ ᐊᑐᓂ 

ᐃᓄᖃᓐᖏᑦᑐᒥ ᓄᓇᓖᑦ ᐅᐊᖕᓇᖓᓂ ᐋᓐᑎᐅᕆᐅ ᐱᔾᔪᑎᒋᓪᓗᒍ ᐊᒡᔭᖅᑐᐃᓂᖅ ᐊᑭᖏᑦ ᐊᖏᔪᒥᒃ 

ᐊᔾᔨᒌᓐᖏᒻᒪᑕ. ᐅᑯᐊ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ ᖃᓂᒋᔮᓂ $0.258 

ᐊᑕᐅᓯᖅ ᑭᓗᒍᐊᑦ ᑎᑭᓪᓗᒍ $0.691 ᐊᑕᐅᓯᕐᒧᑦ ᑭᓗᒍᐊᑦ.  

• ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᓴᓇᓯᒪᓂᖓ ᒪᓕᒃᑐᖅ ᑕᒻᒪᖅᑎᑦᑎᔪᓂᒃ 

ᑕᐃᒪᓐᓇᐅᓂᕋᖅᑐᖅ ᐅᓇ “ᐊᑭᖏᑦ ᓂᐅᕕᖅᑐᓄᑦ ᐊᑭᑦᑐᕆᐊᕈᓐᓇᓐᖏᑦᑐᖅ”  —ᖁᓪᓕᒃᑯᑦ ᐅᖃᖅᓯᒪᔪᑦ 

ᐅᓇ ᑕᐃᒪᓐᓇᐅᔪᓐᓇᖅᑐᖅ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᒋᖁᔭᐅᓗᓂ ᑕᒪᐅᓐᓇ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᐊᑭᑐᓂᖅᓴᐅᔭᕆᐊᖃᖅᑎᓐᓇᒍ 

ᐃᓚᐃᓐᓇᖓᓄᑦ ᐊᑭᖓ ᐆᒻᒪᖁᑎᐅᕐ ᑕᐃᒪᓗ ᐊᑭᓖᕙᒃᑐᑦ ᐊᑐᖅᑐᑦ ᐆᒻᒪᖁᑎᒥᒃ ᐊᑭᑦᑐᕆᐊᕋᔭᓐᖏᒻᒪᑕ. 

ᐅᓇ ᑕᒻᒪᖅᑎᑦᑎᓯᒪᔪᖅ ᐅᖃᖅᓯᒪᓂᖓ; ᑕᐃᒪᓐᓇᐅᒐᔪᒃᑐᖅ ᐆᒻᒪᖁᑎᑦ ᐊᑭᖏᑦ ᐊᑭᑦᑐᕆᐊᖃᑦᑕᖅᖢᑎᒃ. 

ᑕᐃᒪᓐᓇᐅᑎᑦᑎᕙᒃᑐᑦ ᑕᐃᑲᓂ ᑏᓱ ᐅᖅᓱᐊᓗᒃ ᐅᒡᕙᓘᓐᓃᑦ ᐊᐅᓚᑦᑎᔾᔪᑕᐅᔪᖅ ᐊᑭᖏᑦ ᖁᓪᓕᒃᑯᑦ 

ᐊᑭᑦᑐᕌᖓᑕ, ᐊᒻᒪᓗ ᐊᑭᑦᑐᕆᐊᖅᖢᓂ ᐆᒻᒪᖁᑎᑦ ᐊᑭᖏᑦ ᐊᑑᑎᖃᖅᑎᑕᐅᓗᑎᒃ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ 

ᕿᒥᕐᕈᐊᖅᑎᑦ ᑕᒪᐅᓐᓇ ᐊᑭᒋᒐᔪᒃᑕᖓᓂᒃ ᐆᒃᑑᑎᑦ ᐊᓂᒍᕌᖓᑕ ᑎᓴᒪᑦ ᐅᑭᐅᑦ.  ᐅᖃᕈᑦᑕ ᐅᑯᐊ 

ᓂᐅᕕᖃᑦᑕᖅᑐᑦ ᐆᒻᒪᖁᑎᓂᒃ ᐊᑭᖏ ᐊᑭᑦᑐᕆᐊᖃᑦᑕᓐᖏᑉᐸᑕ ᑖᒃᑯᐊᖑᒋᓪᓗᑎᒃ ᓄᓇᒥᑦ ᐆᒻᒪᖁᑎᖃᐅᑎ 

ᐃᓱᒪᑐᐃᓐᓇᒃᑯᑦ ᐋᕿᒃᓯᒪᔪᓂᒃ ᐃᓂᖃᖅᐳᑦ, ᐱᓯᒪᓇᒥ ᐱᖁᔭᕋᓛᖅᑎᒍᑦ ᐱᔭᕆᐊᖃᓐᖏᑐᓐᓂᒃ. ᐸᒻᐱᓇ ᑐᑭᓯᔪᖅ 

 
7 ᕼᐃᑐᓗ ᐅᐊᓐ, “ᓄᓇᒥᑦ ᐆᒻᒪᖁᑎᖃᖅᑐᑦ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ ᑏᓱᖅ ᓄᖑᑎᑕᐅᓇᓱᖕᓂᖓ ᐱᓕᕆᑎᑦᑎᔾᔪᑕᐅᔪᖅ ᑐᑭᒧᐊᒍᑎᖏᑦ,” 

2020. 

https://www.hydroone.com/abouthydroone/CorporateInformation/Documents/2020%20Hydro%20One%20Remote%

20Communities%20Inc%20REINDEER%20Guidelines.pdf  

https://www.hydroone.com/abouthydroone/CorporateInformation/Documents/2020%20Hydro%20One%20Remote%20Communities%20Inc%20REINDEER%20Guidelines.pdf
https://www.hydroone.com/abouthydroone/CorporateInformation/Documents/2020%20Hydro%20One%20Remote%20Communities%20Inc%20REINDEER%20Guidelines.pdf

ᑕᒪᓐᓇ ᐊᑦᑕᕐᓇᖅᑑᒦᓂᖓᓂ ᐱᔾᔪᑎᓕᒃ ᐊᑭᑦᑐᕆᐊᖃᑦᑕᕐᓂᖓ ᐆᒻᒪᖁᑎᑦ ᐊᑭᖏᑦ ᐊᒻᒪᓗ 

ᐱᑕᖃᕆᐊᖃᕐᓂᖓ ᐅᓇ ᐊᑭᖓ ᑕᒪᐃᓐᓄᑦ ᐊᑭᓕᖅᓱᖅᑕᐅᔪᓐᓇᖅᑑᓗᓂ ᐊᑭᑐᓗᐊᓂᓐᖏᓐᓗᓂ, ᑭᓯᐊᓂ 

ᐅᖃᖅᖢᒍ ᐊᑎᖓ ᑕᐃᒪᓐᓇᐅᔭᕆᐊᖃᓐᖏᑦᑐᖅ ᐊᑭᑦᑐᕆᐊᖃᔭᕐᓂᖓ ᑕᒻᒪᖅᑎᑦᑎᓯᒪᖕᒪᑦ. ᐱᑕᖃᖅᑐᖅ 

ᐊᑐᐊᒐᕐᓂᒃ ᓂᕈᐊᖅᑕᐅᓯᒪᔪᓐᓇᖅᑐᓂᒃ ᐃᓱᒪᒋᔭᐅᔪᓐᓇᖅᑐᑦ ᐊᑦᑕᕐᓇᖅᑐᒦᒃᑯᑎᒃ ᖁᓪᓕᒃᑯᑦ ᐅᑯᐊᓗ 

ᐊᑭᑐᓂᖅᑕᐅᒃᐸᑕ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ ᑐᓂᔭᐅᓯᒪᔪᑦ 

ᐊᑭᑦᑐᕆᐊᕋᔭᖅᐸᑕ ᑕᒪᐃᓐᓄᑦ ᐆᒻᒪᖁᑎᑦ ᐊᑭᖏᑦ ᑎᐅᓕᑐᐊᓕᔅᓂ.   

• ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᒪᓕᒃᑐᖅ ᑏᓱ ᐊᑭᖏᓐᓂᒃ ᑖᒃᑯᓂᖓᑐᐊᖅ — 

ᐅᓇ ᐱᒋᐊᓂᖓ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐊᑕᔪᖅ ᐅᖁᒪᐃᓐᓂᕆᒐᔭᒃᑕᖓᓂᒃ 

ᑏᓱᖅ ᐅᖅᓱᐊᓗᑐᐊᖅ (ᖁᓪᓕᒃᑯᑦ ᑐᑭᓕᐅᖓᑦ ᐊᑭᓕᓐᖏᑦᑐᑦ ᐊᑭᖏᑦ ᐅᖅᓱᐊᓗᖕᒧᑦ). ᑐᑭᓯᓇᓗᐊᓐᖏᑦᑐᖅ 

ᖃᓄᖅ ᓇᑭᖔᕐᒪᖔᑦ $0.25 ᐊᑕᐅᓯᖅ ᑭᓗᒍᐊᑦ ᐃᓚᖃᖅᑐᖅ ᐅᓯᔭᐅᔾᔪᑎᖏᓐᓄᑦ ᐊᑭᖏᑦ ᐅᒡᕙᓘᓐᓃᑦ ᐊᓯᖏᑦ 

ᐊᑭᖏ (ᑖᒃᓰᔭᕈᑎᑦ ᐊᓯᖏᓪᓗ) ᐱᒋᐊᖅᑎᑕᐅᓂᑯ ᖁᓪᓕᒃᑯᑦ. ᐅᓇ ᐊᑭᑭᑦᑐᖅ ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐱᔭᕐᓂᓐᖏᑎᑦᑎᓂᐊᖅᑐᖅ ᐱᓕᕆᐊᖑᔪᓄᑦ ᒪᑭᒪᔾᔪᑎᒃᓴᕆᓂᐊᕐᓗᒍ 

ᐊᒻᒪᓗ ᑭᒪᒍᑎᒐᔭᖅᑐᑦ ᓄᓇᒥ ᐆᒻᒪᖁᑎᓕᐅᕈᒪᔪᓂᑦ ᕿᓂᓕᕐᓗᑎᒃ ᑮᓇᐅᔭᒃᓴᑲᓐᓂᕐᓂᒃ ᓴᕿᑦᑎᓂᐊᕋᒥ ᐱᒃᓴᒥᖕᓂᒃ 

ᓴᓇᔭᕆᐊᖃᖅᑐᓂᒃ. ᐱᓕᕆᐊᖑᔪᑦ ᒪᑭᒪᔾᔪᑎᒃᓴᖏᑦ ᐱᔭᕐᓂᓐᖏᓂᖅᓴᐅᓕᕐᓂᐊᖅᑐᖅ ᐃᓄᖃᓐᖏᑦᑐᓂ ᐊᒻᒪᓗ 

ᐅᖓᓯᒃᑐᒦᑦᑐᓂ ᓄᓇᓕᖕᓂ ᑕᐃᑲᓂ ᐅᓯᖃᖅᑕᖅᑕᐅᔪᑦ ᐊᑭᑐᔪᐋᓗᖕᓂᒃ.    

• ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐱᓯᒪᔪᑐᐊᖅ ᐃᓚᖏᓐᓇᖓᓄᑦ ᐊᑭᖓᓂᒃ 

ᐆᒻᒪᖁᑎᖃᐅᑎᑦ ᐊᒻᒪᓗ ᐃᓱᒪᒋᓯᒪᓐᖏᑦᑐᖅ ᐊᒥᐊᑯᒋᐊᖃᖅᑐᑦ ᓄᓇᒥᑦ ᐆᒻᒪᖁᑎᖃᓕᕈᑎᒃᓴᓄᑦ 

ᓅᑉᐸᓪᓕᐊᔪᑎᒃᓴᓄᑦ — ᓴᓇᓯᒪᑦᑎᐊᕈᑎᒃ ᓄᓇᒥᑦ ᐆᒻᒪᖁᑎᖃᐅᑎᒃᓴᐃᑦ ᐃᓚᓕᐅᑎᓗᒋᑦ ᑏᓱᖅ ᔭᓄᓚᐃᑕᖓᓄ 

ᒥᑭᓐᓂᖅᓴᐅᔪᖅ ᔭᓄᓚᐃᑕᖓ ᐊᐅᓚᓐᓂᖓᑕ ᐊᑯᓂᐅᓂᖓ ᐊᒻᒪᓗ ᑕᐃᒪᐃᒻᒪᑦ ᐊᑭᑭᓐᓂᖅᓴᐅᕗᑦ 

ᐊᐅᓚᑦᑎᔾᔪᑎᖏᑦ ᐊᒻᒪᓗ ᓴᓇᖃᑦᑕᕆᐊᖃᕐᓂᖓᓄᑦ ᐊᑭᖏᑦ ᖁᓪᓕᒃᑯᓐᓄᑦ. ᐅᑯᐊ ᐊᑭᖏᑦ 

ᐊᒥᐊᑯᑎᑦᑎᖃᑦᑕᔭᕋᖅᑐᑦ ᑐᓂᔭᐅᖔᕈᑎᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎᖏᓐᓂᑦ 

ᑐᒃᓯᕋᖅᑐᓄᑦ ᒪᓕᑦᑎᐊᕐᓂᐊᖅᑐᖅ ᐊᑭᑦᑐᕆᐊᖃᖅᐸᑕ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ  

ᐊᑭᖏᑦ. ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᐊᑐᐊᒐᖅ, ᓇᓕᐊᑐᐃᓐᓇᖅ ᐊᐅᓚᑦᑎᔾᔪᑕᐅᔪᑦ ᐊᒻᒪᓗ 

ᓴᓇᔭᕆᐊᖃᖅᑐᓕᕆᓂᖅ ᐊᒥᐊᒃᑯᖃᕋᔭᖅᑐᑦ ᒥᑭᒡᓕᒃᐸᖅ ᑏᓱᕐᒥᒃ ᐊᑐᕈᑕᐅᔪᖅ ᐃᑲᔫᑎᒐᔭᖅᑐᖅ ᑯᓪᓕᒃᑯᓄᑦ. ᐅᓇ 

ᒪᓕᑦᑎᐊᓐᖏᑦᑐᖅ ᓇᖕᒥᓂᖅ ᑎᓕᔭᐅᓯᒪᔾᔪᑎᒥᖕᓂᒃ “ᐅᓄᖅᓯᒋᐊᖅᑎᑦᑎᓯᒪᔪᖅ ᐃᑲᔫᑎᒃᓴᓂᒃ 

ᓅᑉᐸᓪᓕᐊᓂᐊᕐᓗᓂ ᓄᓇᒥᑦ ᐆᒻᒪᖁᑎᖃᕈᑎᒃᓴᓄᑦ.” ᑐᓴᒐᒃᓴᖏᑦ ᐱᔭᐅᔪᑦ ᑕᒡᕙᖓᑦ ᖁᓪᓕᒃᑯᑦ 2018-19 

ᑕᒪᐃᓐᓄᑦ ᐊᑭᒋᒐᔭᖅᑕᑦ ᐆᒃᑑᑎᑦ ᓴᕿᑎᓯᒪᓐᖏᑦᑐᑦ8  ᐊᑭᖓᓂᒃ ᐱᔨᑦᑎᕋᐅᑎᑦ ᖁᓪᓕᒃᑯᑦ 

ᐆᒻᒪᖁᑎᖃᕐᑎᑦᑎᓂᖓᓄᑦ ᒪᓕᒐᖃᕐᑎᑦᑎᓗᑎᒃ ᑕᒪᐅᓐᓇ $0.75 ᐊᑐᓂ ᑭᓗᒍᐊᑦ9, ᖃᓂᒋᔮᓂ ᐊᕙᖓᑕ (43%) 

ᑖᒃᑯᐊ ᐊᑭᖏᑦ ᐅᖅᓱᐊᓗᑐᐃᓐᓇᕐᒧᑦ ᑖᔅᓱᒧᖓᑐᐊᖅ. ᑕᒪᑐᒥᖓ ᖃᐅᔨᒪᓪᓗᓂ ᑐᓴᖅᑎᑕᐅᓯᒪᓪᓗᓂ, ᐊᒻᒪᓗ 

ᖃᐅᔨᒪᓂᒃᑯᑦ ᓯᕗᓕᐅᕆᑦᑎᐊᕈᓐᓇᖅᑐᑦ ᓄᓇᖃᑎᒋᓐᖏᑕᖏᓐᓂᑦ ᐊᒻᒪᓗ ᐊᓯᖏᓐᓂᑦ ᐆᒻᒪᖁᑎᖃᕈᑕᐅᔪᑦ 

ᐱᒋᐊᕈᑎᒋᓗᒋᑦ ᐱᔪᒪᔭᒧᑦ ᑐᓂᓗᒍ ᐅᓇ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ 

10% ᑎᑭᓪᓗᒍ 20% ᐊᑭᑐᓂᖅᓴᐅᖅ ᐃᓚᖏᓐᓇᖓᓂᒃ ᐊᑭᓖᓂᕐᒥᑦ10, ᐸᒻᐱᓇ ᐃᓂᖓᑦ ᐅᓇ ᐊᑦᑎᓈᖅᓯᒪᓂᖓ 

 
8 ᖁᓪᓕᒃᑯᑦ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᓐ, “2018-2019 ᑕᒪᐃᓐᓄᑦ ᐊᑭᒃᓴᓄᑦ ᐆᒃᑑᑎᖏᑦ,” ᐅᒃᑑᐸ 2017 (ᓇᓗᓇᐃᖅᓯᒪᔪᖅ 4.1)  

9 $0.75 / ᑭᓗᒍᐊᑦ ᒪᓕᒃᑐᖅ ᐃᓗᐊᓂ ᖃᐅᔨᓴᖅᓯᒪᔪᓂᑦ ᐱᓯᒪᔪᑦ ᑕᒪᐃᓐᓄᑦ ᐊᑭᒃᓴᖏᓐᓄᑦ ᐆᒃᑑᑎ 

10 ᐆᒃᑑᑎᒋᓪᓗᒍ ᐆᒻᒪᖁᑎᖃᕈᑎᓄᑦ ᐊᖏᕈᑎᑦ ᐊᑭᖏᑦ ᑖᒃᑯᐊᓗ ᐆ ᑯᓅ, ᔫᑳᓐ, ᐅᖃᖅᓯᒪᔪᖅ ᐸᒻᐱᓇ ᑎᒥᖓ, ᐆᒻᒪᖁᑎᖏᑦ ᐊᓯᐊᒎᕈᓐᓇᖅᑐᑦ 

ᐃᓄᖃᖏᑦᑐᓂ ᓄᓇᓕᖕᓂ”, ᔪᓚᐃ 2019. 

ᐱᒋᐊᕐᓗᓂ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓᓂ ᑕᒫᓃᒐᔭᖅᑐᖅ ᖃᓂᒋᔭᖓᓂ $0.40 

ᐊᑕᐅᓯᖅ ᑭᓗᒍᐊᑦ. ᐃᓚᓕᐅᑎᓗᒍ ᓄᓇᓕᖕᓂ-ᐱᓯᒪᔪᑦ ᐊᑭᖏᑦᑕ ᖃᑦᓯᐅᓂᖏᓐᓂᒃ ᖃᐅᔨᒪᔾᔪᑎᑦ, ᐊᑦᑎᓛᖓ 

ᐱᒋᐊᕐᕕᖓ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐊᑭᑐᓂᖅᓴᐅᔭᕆᐊᖃᖅᑐᖅ ᑕᒪᐃᓐᓄᑦ 

ᐃᓄᐃᑦ ᓄᓇᓕᖏᓐᓄᑦ ᓄᓇᕗᒻᒥ, ᑕᐃᑲᓂ ᐅᓯᑲᖅᑕᖅᑕᐅᓂᖓ ᐊᑭᑐᔪᐋᓘᖕᒪᑦ. 

• ᐊᑭᒡᖠᒋᐊᕈᑎᑦ ᐊᒥᐊᒃᑯᒋᒐᔭᖅᑕᖏᑦ ᐃᓚᓕᐅᑎᓯᒪᓐᖏᑦᑐᑦ ᑖᒃᑯᓄᖓ  ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᓐᓄᑦ — ᑐᑭᓯᐅᒪᑦᑎᐊᖅᑐᑦ ᐅᑯᐊ ᐆᒻᒪᖁᑎᑦ ᐊᑭᖏᑦ ᓄᓇᕗᒻᒥ 

ᐊᑭᒡᒋᐊᕈᑎᖃᖃᑦᑕᕐᒪᑕ - ᐅᓂᒃᑳᖅ 2017 ᑖᒃᑯᓇᖓᑦ IISD-ᑯᑦ11  ᐅᓂᒃᑳᖅᓯᒪᔪᑦ ᑕᐃᒪᒎᖅ $60.5 ᒥᓕᐊᓐ 

ᐊᑭᓖᔾᔪᑕᐅᔪᖅ ᐊᑭᒡᓕᒋᐊᕈᑎᓄᑦ ᑏᓱᕐᒥᒃ ᐆᒻᒪᖁᑎᖃᖅᑐᓄᑦ. ᐅᓇ ᐊᑭᑐᔪᒻᒪᕆᐋᓗᒃ ᐳᓴᑎᖓᒍ 

ᐊᑭᒡᓕᒋᐊᖅᑎᑦᑎᔾᔪᑏᑦ ᑐᓂᔭᐅᕙᒃᑐᑦ ᓄᓇᕗᑦ ᒐᕙᒪᒃᑯᓂᑦ (ᑕᒪᐅᓐᓇ ᐅᖅᓱᐊᓗᓕᕆᔨᒃᑯᓄᑦ). ᑕᐃᒪᓗ 

ᐆᒻᒪᖁᑎᑦ ᐃᖏᕐᕋᑎᑕᐅᒍᑎᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒥᑦ ᓇᑉᐸᐃᓯᒪᓗᑎᒃ ᐅᑯᐊ ᖁᓪᓕᒃᑯᑦ 

ᑕᐃᒪᓐᓇᐃᑎᑦᑏᓇᕋᔭᓐᖏᑦᑐᑦ ᑕᒪᑐᒥᖓ, ᐊᑭᒡᓕᒋᐊᕐᑎᑦᑎᔾᔪᑎᒃᓴᓂᒃ ᐱᑕᖃᕆᐊᖃᖅᐸᒃᑐᓂᒃ ᑏᓱᕐᒥᒃ 

ᐅᖅᓱᐊᖅᑐᑦ ᐆᒻᒪᖁᑎᖃᕐᑎᑦᑎᔾᔪᑎᒋᓪᓗᒍ ᐊᑭᑐᓗᐊᕐᓂᖓᓄᑦ ᐊᑭᓖᔪᑎᖃᑦᑕᖅᑕᖏᑦ ᑏᓱᕐᒧᑦ ᑕᒪᓐᓇ ᐊᑭᖓ 

ᐆᒻᒪᖁᑎᑦ. ᑕᐃᒪᓗ ᖃᐅᒻᒪᖁᑎᖏᑦ ᐃᖏᕐᕋᑎᑕᐅᒍᑎᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᔾᔪᑎᓂᑦ ᓇᕐᐸᐃᓯᒪᓗᑎᒃ 

ᖁᓪᓕᒃᑯᑦ ᐅᑯᐊ ᐊᑭᓖᖃᑦᑕᕋᔭᓐᖏᑦᑐᑦ ᑕᒪᑐᒧᖓ, ᐅᑯᐊ ᐊᑭᒡᓕᒋᐊᕈᑎᑦ ᐱᑕᖃᕆᐊᖃᕐᒪᑕ ᑏᓱ 

ᐆᒻᒪᖁᑎᖃᕈᑎᒋᓪᓗᒍ ᐊᑭᒡᓕᒋᐊᕐᑎᑦᑎᓯᒪᓂᐊᕋᒥᒃ ᐱᔨᑦᑎᕋᑎᑦ ᐊᑭᖏᓐᓄᑦ ᑖᒃᑯᓄᖓ ᖁᓪᓕᒃᑯᓂᑦ 

ᓂᐅᕕᖅᐸᒃᑐᓄᑦ ᐊᑭᖏᑦ ᐱᑕᖃᕆᐊᖃᕈᓐᓃᕋᔭᖅᑐᑦ ᐊᒻᒪᓗ ᐊᑭᒡᓕᕚᓪᓕᕋᔭᕐᒪᑕ ᐊᒥᐊᒃᑯᖃᓕᕐᓗᑎᒃ 

(ᑖᒃᑯᓄᖓ ᓄᓇᕗᑦ ᒐᕙᒪᒃᑯᓄᑦ). ᐅᑯᐊ ᐊᑭᖏᓐᓂᒃ ᐊᒥᐊᒃᑯᑎᑦᑎᓯᒪᓂᖅ ᐃᓚᓕᐅᑎᓗᒍ ᑖᒃᑯᓄᖓ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑭᓕᖅᓲᑎᑦ ᐋᕿᒃᓯᒪᓂᐊᕐᓂᖓ 

ᐃᑲᔪᕐᓂᐊᖅᑐᖅ ᐊᒻᒪᓗ ᐱᔭᐅᔪᒪᓗᓂ ᓄᓇᒥᑦ ᐆᒻᒪᖁᑎᖃᕈᑎᑦ ᓇᑉᐸᖅᑕᐅᔪᒪᓕᕐᓗᑎᒃ ᓄᓇᖓᓂ. ᒫᓐᓇᐅᔪᖅ, 

ᖃᓅᑎᒋᓇᔭᕐᓂᖓ ᐆᒻᒪᖁᑎᓄᑦ ᐊᑭᒡᓕᒋᐊᕈᑎᒃᓴᐃᑦ ᓱᓕ ᐋᕿᒃᑕᐅᓯᒪᓐᖏᑦᑐᑦ ᑭᓯᐊᓂ ᑐᓴᒐᒃᓴᖃᑦᑎᐊᖅᑐᑦ 

ᖃᐅᔨᒪᔾᔪᑎᒃᓴᒥᖕᓂᒃ ᓈᒻᒪᒃᑐᓂᒃ ᐊᑐᓕᖅᑕᐅᑎᑦᑎᓂᐊᕋᒥᒃ ᖃᖓᑦᑎᐊᖅ ᓯᕗᓂᒃᓴᑦᑎᓐᓂ.    

• ᒪᑭᒪᔾᔪᑎᒃᓴᓄᑦ ᑮᓇᐅᔭᓕᐅᕈᑎᒃᓴᓄᑦ ᑕᒪᓐᓇ ᐃᓱᒪᒋᔭᐅᓯᒪᓐᖏᑦᑎᐊᖅᑐᖅ ᐊᓯᖏᓪᓗ 

ᑕᐃᒪᓐᓇᐃᓪᓚᕆᒐᔭᖅᑐᓄᑦ ᐊᒻᒪᓗ ᐃᑲᔫᑎᒃᓴᓄᑦ ᐅᑯᐊ ᖃᐅᔨᔭᐅᓕᕐᓂᐊᖅᑐᑦ — ᖁᓛᓂ ᐅᖃᖅᓯᒪᖕᒪᑦ 

ᑕᐃᒪ, ᐃᓱᒪᒋᔭᐅᓯᖅᒪᓐᖏᑦᑎᐊᕐᒪᑕ ᐃᓄᓗᓂ  ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ 

ᐊᓯᖏᓐᓄᑦ ᐃᑲᔫᓯᐊᕈᑎᒃᓴᓄᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᑎᒍᑦ - ᐱᓗᐊᖅᑐᒥᒃ, ᐊᐅᓚᑦᑎᔾᔪᑕᐅᒐᔭᖅᑐᑦ ᐊᒻᒪᓗ 

ᓴᓇᖃᑦᑕᕆᐊᖃᕋᔭᖅᑐᑦ ᐊᒥᐊᒃᑯᒃᓴᖏᑦ ᑕᒫᖓᑦ ᐊᑭᒡᓕᒋᐊᕌᖓᑦ ᑏᓱᖅ ᐅᖅᓱᐊᓗᒋᔭᐅᑎᓪᓗᒍ. ᑭᓯᐊᓂ 

ᐊᓯᖏᑦ ᐃᑲᔫᑎᑦ ᖃᐅᔨᔭᐅᓕᕈᓐᓇᖅᑐᑦ ᐃᓚᓕᐅᑎᓯᒪᑎᓪᓗᒋᑦ ᐊᕙᑎᒧᑦ ᐃᑲᔫᑎᓂᕐᒥᒃ ᑕᒪᓐᓇ 

ᐊᑦᑎᒃᓯᓯᒪᑎᓪᓗᒍ ᐱᐅᓐᖏᑦᑐᖅ ᓄᓇᒧᑦ ᐊᕙᑎᒧᑦ ᐊᒃᑐᐃᔪᖅ ᑏᓱᖅ (ᑏᓱ ᑯᕕᓲᖅ ᓄᓇᒧᑦ ᐊᒻᒪᓗ ᐃᒪᕐᒧᑦ, 

ᓱᕈᖅᓯᔪᖅ ᐃᓂᖓᓂᒃ ᓴᓗᒻᒪᖅᓴᕆᐊᖃᓲᖅ, ᖃᓄᐃᓕᖓᓕᖅᑎᑦᑎᕙᒃᑐᑦ ᐊᒻᒪᓗ ᑏᓱᖅ ᐊᓂᐊᕆᔭᖓ ᐸᐅᖅ 

ᐃᓯᐊᕿᔪᖅ); ᓄᓇᓕᖕᓂ ᐊᒻᒪᓗ ᓄᓇᕐᔪᐊᒥᒃ ᐃᑲᔫᑎᒐᔭᖅᑐᒍᑦ ᐊᑦᑎᒃᓯᓯᒪᑎᒃᑯᑎᒍᑦ ᐸᐅᖅ ᓯᓚᒧᐊᖅᐸᒃᑐᖅ 

ᐅᖅᓱᐊᓗᒃ ᐃᑭᓕᕌᖓᑦ (ᓯᓚᐅᑉ ᐅᖂᓯᕙᓪᓕᐊᓂᖓ); ᐋᓐᓂᐊᓇᖅᑐᖃᓐᖏᑦᑐᑦ ᓄᓇᓕᖕᓂ ᓯᓚᖓᓂ 

ᓱᕈᖅᓴᐃᔪᓐᓃᕐᒪᑕ (ᐊᓯᒪᖃᓕᓲᑦ); ᐊᒻᒪᓗ ᐊᑦᑐᒃᓯᓯᒪᑎᓪᓗᒍ ᐃᓅᓯᕐᒧᑦ ᐊᒃᑐᐃᓂᖓ ᑲᔪᓯᔪᒥᒃ ᓄᓇᒥᑦ 

ᐆᒻᒪᖁᑎᖃᕐᕕᖃᕈᑎᒃ ᐅᑯᐊ ᑕᐃᔭᐅᕙᖕᒥᔪᑦ ᐃᑲᔫᑎᔪᑦ ᐃᓛᓐᓂᒃᑯᑦ ᐃᓚᓕᐅᑎᓯᒪᕙᒃᑐᑦ ᑖᒃᑯᓄᖓ 

 
11 ᐆᒪᔪᓄᑦ ᐱᐅᖅᓱᐊᖅᑏᑦ ᓯᓚᕐᔪᐊᕐᒥ ᑲᓇᑕ, ᐊᑭᓕᕆᓪᓗᒍ ᐆᒻᒪᖁᑎ ᐊᒻᒪᓗ ᐃᓯᐊᕿᕙᒃᑐᑦ ᐅᖅᓱᐊᓄᒃ ᐊᑭᒡᓕᒋᐊᖅᑎᑦᑎᔾᔪᑎᖏᑦ ᓄᓇᕗᒻᒥ: 

ᓄᓇᓐᖑᐊᓕᐅᖅᖢᒋᑦ, ᑎᑎᕋᖅᑕᐅᓪᓗᑎᒃ ᓯᓚᕐᔪᐊᒥ ᑎᒥᐅᔪᑦ ᐱᐅᖅᓱᐊᕐᓂᕐᒥᒃ ᐱᕙᓕᐊᑎᑦᑎᓂᖅ (2017).  

https://www.iisd.org/library/costing-energy-fossil-fuel-subsidies-nunavut-mapping-exercise  

https://www.iisd.org/library/costing-energy-fossil-fuel-subsidies-nunavut-mapping-exercise

ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ; ᑕᐃᑲᓂ ᐆᒻᒪᖁᑎᑦ ᓂᐅᕕᐊᖑᑎᓪᓗᒋᑦ 

ᓄᓇᒥᑦ ᐆᒻᒪᖁᑎᖁᑎᖃᖅᑐᓂᑦ, ᐅᓇ ᐆᒻᒪᖁᑎᖁᑎᖃᖅᑐᖅ ᐱᔪᓐᓇᕐᓂᖃᖅᑐᖅ ᐃᑲᔫᑎᔪᓂᒃ ᐊᑭᓕᐅᑎᒋᓗᒋᑦ 

ᖄᖓᒍᑦ ᐱᕚᓪᓕᕈᑎᒋᔪᓐᓇᖅᑐᓄᑦ ᐃᓗᐊᓂ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓᑕ. ᐅᓇ 

ᐋᕿᒃᓯᒪᔾᔪᑎᒃᓴᖅ ᐊᑐᖅᑕᐅᒐᔭᖅᑐᖅ ᐃᓚᖏᓐᓂᒃ ᐆᒻᒪᖁᑎᖃᑎᖃᖅᑐᓂᑦ ᐊᑭᑦᑐᕆᐊᖅᐸᑕ ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ ᐃᓕᓴᕆᔭᐅᓗᑎᒡᓗ ᐊᕙᑎᒧᑦ ᐃᑲᔫᑎᖃᑦᑎᐊᕐᒪᑕ. ᐅᑯᐊ ᐃᑲᔫᑎ ᑕᐃᒪ 

ᓂᐅᕐᕈᓯᕆᔾᔪᑕᐅᔪᓐᓇᖅᑐᑦ ᑭᓚᒥᐅᔪᒥᒃ ᐅᒡᕙᓘᓐᓃᑦ ᐊᒥᐊᒃᑯᑖᕆᓗᒍ ᓂᐅᕐᕈᓯᕆᓂᕐᒥᑦ. 

ᑕᐃᒪᓐᓇᐅᒐᓗᐊᖅᑎᓪᓗᒍ ᖁᓪᓕᒃᑯᑦ ᐊᑭᓕᖅᓱᓗᐊᖅᐸᓐᖏᑕᖏᑦ ᐊᑭᖏᑦ, ᓄᓇᓕᖕᓂᒃ ᐊᒃᑐᐃᔪᑦ ᓄᓇᓕᖕᓄᑦ 

ᐊᕙᑎᖓᓄ, ᐋᓐᓂᐊᓕᕈᑎᒃᓴᐅᒐᔭᖅᑐᓂᒃ ᐊᒻᒪᓗ ᓄᓇᖃᑎᒌᖕᓄᑦ ᐊᑭᓕᐅᑎᑦ, ᐊᒻᒪᓗ ᐅᑯᐊ ᐊᑭᖏᑦ 

ᐊᑭᓕᐅᑕᐅᔪᑦ ᐃᓚᖏᓐᓄᑦ ᑖᒃᑯᓇᖓᑦ ᒐᕙᒪᒃᑯᓂᑦ ᐅᒡᕙᓘᓐᓃᑦ ᐊᐅᓚᑦᓯᔨᐅᔪᓂᑦ (ᓲᕐᓗ ᑖᒃᓰᔭᕈᑎᑦ 

ᐃᑲᔫᑎᓂᐊᖅᑐᑦ ᒐᕙᒪᑐᖃᒃᑯᓄᑦ ᐅᖅᓱᐊᓗᒃ ᑯᕕᓐᓂᖅᐸᑦ ᓱᕈᖅᓴᐃᓗᓂ ᐃᓂᖓᓂ ᓴᓗᒻᒪᖅᓴᐅᑎᒃᓴᓄᑦ). ᐅᑯᐊ 

ᐊᒥᓲᓐᖏᑦᑐᑦ ᑕᒡᕙ ᐆᒃᑑᑎᑦ ᑕᐃᑲᓂ ᐆᒻᒪᖁᑎᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᓄᑦ ᐋᔩᖃᑎᒌᒍᑕᐅᕙᒃᑐᑦ 

“ᐃᓅᓯᓕᕆᓂᕐᒧᑦ ᐃᓚᓕᐅᑎᑦ” ᑖᒃᑯᐊ 5% ᑎᑭᓪᓗᒍ 10% ᖄᖓᒍᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᖓᑕ ᐃᓕᓴᕆᔭᐅᔭᕆᐊᓕᑦ ᐃᑲᔫᑎᓂᖓᓂᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᖅ ᐊᒻᒪᓗ ᐊᑯᓂᐅᔪᒃᑯᑦ 

ᐊᑦᑎᒃᓯᓯᒪᑎᑦᑎᔪᓐᓇᖅᑐᖅ ᑏᓱᕐᒥᒃ ᐊᑐᓗᐊᖅᑐᓄᑦ.12  ᐊᓯᖏᑦ ᖃᐅᔨᓴᖅᑕᐅᓯᒪᔪᓂᑦ ᐱᓕᕆᓯᒪᖕᒥᔪᑦ ᑖᒃᑯᐊ 

ᐅᓄᖅᓯᕙᓪᓕᐊᔭᑦᑐᑦ ᐊᒻᒪᓗ ᐃᓕᓴᕆᓪᓗᒋᑦ ᐃᓅᓯᕐᒧᑦ ᐃᑲᔫᑎᔪᑦ ᐊᑐᖅᓯᖔᓕᕈᑎᒃ ᓄᓇᒥᑦ 

ᐆᒻᒪᖁᑎᖃᕈᑎᓂᒃ.13 ᐊᑭᑦᑐᕆᐊᕐᓗᓂ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖏᑦ 

ᐃᓚᓕᐅᑎᓗᒋᑦ ᐆᒻᒪᖁᑎᖃᕈᑎᓃᓐᖏᑦᑐᓂᑦ ᒪᑭᒪᔾᔪᑎᒃᓴᓄᑦ ᐃᑲᔫᑎᓂᖓ ᑕᒪᓐᓇᓗ 

ᑐᑭᓯᓇᓱᐊᖃᑎᒌᒍᑕᐅᔭᕆᐊᖃᖅᑐᖅ ᐊᔾᔨᒌᓐᖏᑦᑐᓂᑦ ᒐᕙᒪᒃᑯᓂᑦ.  

• ᐅᓇ 20% ᖃᖓᓄᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᐊᑭᑦᑐᕆᐊᕋᔭᕐᓂᖓ 

ᓈᒻᒪᓐᖏᓗᐊᖅᑐᖅ —ᐅᖃᖅᓯᒪᔪᖅ 20% ᐊᑭᑐᓛᖑᓗᓂ ᐊᑭᑦᑐᕆᐊᕈᑎᓂᑦ (ᐊᖓᑖᓂ 25-ᓂᒃ ᐅᑭᐅᓂᒃ 

ᐃᓅᓯᖃᓕᕌᖓᑦ ᑖᓐᓇ ᐱᓕᕆᐊᖑᔪᖅ) ᐅᓇᓗ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ 

ᑮᓇᐅᔭᓕᐅᕈᑕᐅᔪᓐᓇᕐᓂᖓ ᒥᑭᔫᔪᖅ ᐊᒻᒪᓗ ᐱᔭᕐᓂᕋᔭᓐᖏᑦᑐᖅ ᐱᓕᕆᐊᖑᔪᒧᑦ 

ᒪᑭᒪᔾᔪᑎᓕᐅᕈᑎᒋᔭᕆᐊᒃᓴᖓ. ᐅᓇ ᐊᑭᑐᓂᖅᓴᐅᒍᓂ ᐃᒻᒪᖄ ᑖᒃᑯᐊ ᑏᓱᖅ ᐅᖅᓱᐊᓗᒃ ᐆᒻᒪᖁᑎᒋᓪᓗᒋᑦ 

ᐊᑭᖏᓐᓂᒃ ᐊᑭᑦᑐᕆᐊᖅᐸᑕ ᐅᖓᑖᓂ 20% ᖄᖓᒍᑦ ᑕᐃᒫᒃᓱᓕ ᑮᓇᐅᔭᓕᐅᕐᕕᒋᒐᔭᖅᑕᖏᑦ ᖁᓪᓕᒃᑯᑦ, 

ᑖᒃᑯᐊᓗ ᑐᓐᓂᖁᑕᐅᑲᓐᓂᕋᔭᓐᖏᑦᑐᑦ ᐊᒥᐊᒃᑰᓗᑎᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᒍᑎᒃ. ᐅᓇ 20% ᖄᖓᓂ 

ᐊᑭᓕᐅᑎ ᐱᓯᒪᓂᖃᓐᖏᑦᑐᖅ ᑎᓕᔭᐅᓯᒪᔾᔪᑎᖓᓂᑦ “ᐊᖏᓛᖑᑎᒋᐊᕐᓗᒋᑦ ᐃᑲᔫᓯᐊᒃᓴᖏᑦ 

ᓅᑉᐸᓪᓕᐊᓂᐊᕐᓗᓂ ᓄᓇᒥᒃ ᐆᒻᒪᖁᑎᖃᕐᑎᑦᑎᓂᕐᒧᑦ.” 

 
12 ᒍᐃᑦᓵᓐᑦ ᐊᓪᓚᐃᑦ ᐅᐊᖕᓇᖓᓂ ᐋᓐᑎᐅᕆᐅ ᐆᒃᑑᑎᑦᑎᐊᕙᐃᑦ ᑕᐃᑲᓂ ᐊᖏᔪᒥᒃ “ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕐᓂᕐᒧᑦ ᒪᑭᒪᔾᔪᑎᒃᓴᓄᑦ 

ᐃᓚᓕᐅᑎᔪᑦ” ᑕᒪᓐᓇ ᐃᓚᓕᐅᑎᓯᒪᔪᖅ. ᑖᒃᑯᐊ ᑐᑭᒧᐊᒍᑎᑦ ᑖᒃᑯᓇᖓᑦ ᐋᓐᑎᐅᕆᐅ ᒐᕙᒪᒃᑯᖏᓐᓂᑦ, ᒪᑭᒪᔾᔪᑎᒃᓴᓄᑦ ᐱᕙᓪᓕᐊᑎᑦᑎᓂᖅ 

ᐃᓚᓕᐅᑎᔪᓄᑦ $0.184 ᐊᑕᐅᓯᖅ ᑭᓗᒍᐊᑦ ᐆᒻᒪᖁᑎᖃᐅᑎᓂᑦ ᐃᓚᓕᐅᑎᔪᑦ ᑕᒪᑐᒧᖓ ᒪᓕᒡᓗᒋᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᖓᓄᑦ ($0.257 ᐊᑕᐅᓯᖅ ᑭᓗᒍᐊᑦ ᐆᒻᒪᖁᑎᒋᔭᐅᔪᓂᑦ ᐊᑭᑦᑐᕐᐸᓪᓕᐊᔪᓐᓇᖅᑐᖅ ᐳᓴᑎᖓ ᐅᖓᑖᓄᐊᕈᓂ 20 ᐅᑭᐅᑦ 

ᐱᓕᕆᐊᖑᔪᖅ) ᐃᓕᓴᕆᓗᒍ ᐅᓇ ᒪᑭᒪᔾᔪᑕᐅᔪᓐᓇᕐᓂᖓ ᐊᒻᒪᓗ ᐃᓅᓯᓕᕆᓂᕐᒥ ᐃᑲᔫᑎᑦ ᓅᑉᐸᓪᓕᐊᓂᖓᒧᑦ ᓄᓇᒥᑦ ᐆᒻᒪᖁᑎᖃᕈᑎᑦ ᐊᒻᒪᓗ 

ᐱᕙᓪᓕᐊᑎᑦᑎᓂᖅ ᐃᑯᒪᓕᕆᕕᖓᓂ ᑖᒃᑯᓄᖓ ᓄᓇᓕᖕᓄᑦ. ᐅᓇ ᐋᕿᒍᑎᑦᑎᐊᓚᐅᖅᑐᖅ ᑕᒪᒃᑭᖅᖢᓂ  ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᖏᑦ $0.442 ᐊᑕᐅᓯᖅ ᑭᓗᒍᐊᑦ. 

13 ᒍᐃᑦᓯᒻ ᑲᑎᒪᔨᖏᑦ ᓄᓇᕐᔪᐊᒥ, ᕿᒪᒍᑎᓕᖅᑐᑦ ᑏᓱᕐᒥᑦ (2017). 

https://gwichincouncil.com/sites/default/files/Diverging%20from%20Diesel%20-

%20Technical%20Report_FINAL.pdf 

• ᐅᓄᓐᖏᒻᒪᑕ ᑐᑭᒧᐊᒍᑎᒃᓴᐃᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᓂᒃ ᖃᓄᖅ ᐊᖏᑎᒋᓇᔭᕐᒪᖔᑕ —

ᑐᓴᒐᒃᓴᖅᑕᖃᓐᖏᑦᑐᖅ ᐊᑑᑎᖃᖅᑐᓂᒃ ᓄᓇᒥᑦ ᐆᒻᒪᖁᑎᖃᕈᑎᒃᓴᓄᑦ, ᑲᑎᓪᓗᒋᑦ ᖃᓅᑎᒋᓂᖓ ᓄᓇᒥᑦ 

ᐆᒻᒪᖁᑎᖃᕈᑎᓂᑦ (ᑕᒪᐃᒥᒃ ᐃᓄᓪᓕᕈᓐᓇᕐᓂᖓ (ᑭᓗᒍᐊᑦ) ᐊᒻᒪᓗ ᐆᒻᒪᖁᑎᖃᐅᑎᑦ ᐃᖏᕐᕋᑎᑕᐅᓂᖏᑦ 

(ᑭᓗᒍᐊᑦ ᐃᑲᕐᕋᒧᑦ) ᐃᓱᒪᒋᔭᐅᒐᔭᖅᐳᖅ ᐊᑖᒍᑦ ᑖᔅᓱᒧᖓ  ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ. ᐅᓇ ᓴᕿᑦᑎᓯᒪᔪᒻ ᓇᓗᓇᖅᓯᓪᓗᓂ ᑐᒃᓯᕋᖅᑐᒧᑦ, ᑕᐃᒪᓗ 

ᐱᓕᕆᑲᓐᓂᕆᐊᖃᕋᔭᖅᑐᖅ ᐱᔾᔪᑎᒋᓪᓗᒍ ᐱᑕᖃᓐᖏᓂᖓᓄᑦ ᓴᕿᔮᑦᑎᐊᕆᐊᖃᕐᓂᒻ ᑕᒪᒃᑯᑎᒍᑦ ᐊᑐᐊᒐᖅᑎᒍᑦ. 

ᐅᓇ ᐃᒻᒥᑰᖅᑐᓂᑦ ᓂᐅᕕᖃᑦᑕᕐᓂᖅ ᐆᒻᒪᖁᑎᒃᓴᓂᒃ ᐊᑐᐊᒐᖅ ᐃᓕᔭᐅᓯᒪᔪᖅ ᔫᑳᓐ ᒐᕙᒪᒃᑯᖏᓐᓂᑦ 

ᐆᒃᑑᑎᒋᓪᓗᒍ ᑕᒪᓐ ᐊᕐᕌᒍᑕᒫᑦ ᐃᓱᓕᖃᑦᑕᕐᒪᑕ ᐊᒻᒪᓗ ᐊᑐᐃᓐᓇᐅᕙᒃᑐᑦ ᖃᑦᓯᐅᓂᖏᑦ ᐊᑯᓚᔪᐃᑦᑐᒥᒃ 

ᐃᓕᔭᐅᖃᑦᑕᖅᑐᑦ ᓴᕿᑕᐅᓪᓗᑎᒃ.14 ᐅᓇ ᐃᓚᓕᐅᑎᓂᖓ ᐳᖅᑐᓂᖓᑕ ᓴᕿᔮᑦᑎᐊᕆᐊᖃᕐᓂᖅ ᐊᒻᒪᓗ 

ᑐᑭᓯᓇᑦᑎᐊᕐᑎᓪᓗᒍ ᓄᓇᒥᑦ ᐆᒻᒪᖁᑎᖃᕐᑎᑦᑎᔪᒪᔪᑦ ᑐᒃᓯᕋᖅᑐᖅ ᑕᒪᑐᓱᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ. 

• ᐅᖃᖅᓯᒪᔪᖃᓐᖏᑦᑐᖅ ᐃᑲᔫᓯᐊᕈᑎᒃᓴᓂᒃ ᐱᔪᒪᓕᕈᑎᒃᓴᓂᒃ ᐃᓄᖕᓄᑦ ᓇᖕᒥᓂᖃᖅᑐᓄᑦ — ᐅᓇ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᐊᑐᓕᖅᑕᐅᖁᔨᓯᒪᓐᖏᑦᑐᒻᖅ 

ᐃᓄᐃᑦ-ᓇᖕᒥᓂᖃᖅᑐᑦ ᓄᓇᒥᒃ ᐆᒻᒪᖁᑎᖃᕐᑎᑦᑎᓗᑎᒃ ᑐᒃᓯᕋᖅᑐᑦ ᓯᕗᓪᓕᐅᔾᔭᐅᓂᐊᕐᒪᖔᑕ ᑕᒪᑐᓱᖓ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐆᒃᑑᑎᖏᓐᓄᑦ. 

ᕿᒥᕐᕈᐊᖅᑕᐅᓗᑎᒃ ᑭᖑᓂᑦᑎᓐᓂᑦ ᐊᑐᓕᖁᔭᐅᓯᒪᔪᑦ 

ᐊᑖᓂ ᑎᑎᕋᖅᓯᒪᔪᑦ ᓇᓗᓇᐃᖅᓯᒪᑦᑎᐊᖅᑐᑦ ᓇᐃᓈᖅᓯᒪᓪᓗᑎᒃ ᑭᓲᓂᖏᓐᓂᒃ ᐊᔾᔨᒌᓐᖏᑦᑐᑦ ᐊᑐᓕᖁᔭᐅᓯᒪᔪᑦ 

ᑐᓂᓯᒪᔭᖏᑦ ᖁᓪᓕᒃᑯᑦ ᐅᕙᑦᑎᒍᑦ ᒫᑦᓯ 2019 ᑐᓂᔭᐅᓪᓗᑎᒃ, ᐊᒻᒪᓗ ᖃᓄᑭᐊᖅ ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᓴᓇᒐᔭᕐᒪᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ ᐃᓱᒪᒋᔭᕆᐊᖃᖅᑐᓂᒃ.  

ᖃᐅᔨᒪᔭᕆᐊᖃᖅᑐᑦ ᑕᐃᒪᓗ ᑕᐃᒪᖓᓂ ᖁᓪᓕᒃᑯᑦ ᑕᒪᐃᓐᓄᑦ ᐃᒻᒥᑰᖅᑐᓄᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐊᑭᓖᔾᔪᑎᖏᑦ 

ᐊᑐᐊᒐᖅ ᐊᕕᒃᓯᒪᔪᖅ ᒪᕐᕉᖕᓂᒃ (ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ 

ᐊᒻᒪᓗ ᐊᓯᖏᑦ ᐊᖏᓂᖅᓴᐅᔪᖅ ᐆᒻᒪᖁᑎᖃᐅᑎᖃᕐᕕᖕᓄᑦ ᐊᑐᐊᒐᑦ), ᑕᒪᒃᑭᓐᖏᑦᑐᑦ ᐊᑐᖅᑕᐅᒐᔭᖅᑐᑦ 

ᐊᑐᓕᖁᔭᐅᔪᓂ ᐊᑑᑎᖃᓐᖏᒻᒪᑕ ᑕᒪᑐᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐊᑐᐊᒐᖅ. 

ᐊᑐᓕᖁᔭᐅᔪᑦ ᑕᐃᔅᓱᒪᖓᑦ 2019 ᑐᓂᔭᐅᔪᖅ  ᑎᑭᐅᑎᕚ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ? 

ᖃᐅᔨᒪᔾᔪᑎᑦ 

ᖁᓪᓕᒃᑯᑦ ᐃᒻᒥᒃᑰᖅᑐᑦ ᐆᒻᒪᖁᑎᖃᕐᑎᑦᑎᔪᓐᓇᖅᑐᑦ 

ᐊᑐᐊᒐᖅ ᑐᓂᓯᓯᒪᔪᖅ ᑐᒃᓯᕋᖅᑐᑦ ᐊᑭᒃᓴᖏᓐᓂᒃ ᐅᑯᐊ - 

ᐊᑭᑭᓛᖓᒍᑦ- ᐱᖃᓯᐅᑎᓪᓗᒍ ᐊᑭᓕᐅᑎᒐᔭᓐᖏᑦᑐ 

ᐊᐅᓚᑦᑎᔾᔪᑎᓄᑦ ᐊᒻᒪᓗ ᓴᓇᔭᕆᐊᖃᖅᑐᓄᑦ ᐊᒻᒪᓗ 

ᑭᖑᕙᕆᐊᖅᑐᖅ ᐊᑭᑐᔪᑦ (ᐊᑭᓕᓐᖏᑕᕆᐊᓕ ᐊᑭᖏᑦ 

ᖃᑦᓯᑖᓚᐅᓂᖏᑦ) ᑏᓱᓕᕆᔾᔪᑎᓄᑦ 

ᑎᑭᑕᐅᓐᖏᑦᑐᖅ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᖏᑦ ᐱᔭᐅᔪᒪᑦ ᐊᑭᑭᓗᐊᖅᑐᑦ 

ᐊᒻᒪᓗ ᒪᓕᒡᖢᒋᑦ 

ᐅᖁᒪᐃᓐᓂᕆᕙᒃᑕᖏᑦᑎᒍᑦ 

ᐃᓚᖏᓐᓇᖓᓂᒃ ᐊᑭᓖᔪᓐᓇᖅᑐᑦ ᑏᓱᖅ 

ᐆᒻᒪᖁᑎᖃᕐᑎᑦᑎᓂᕐᒥᑦ  

 
14 ᒐᕙᒪᒃᑯᑦ ᔫᑳᓐ, “ᓂᐅᕐᕈᑎᒋᓗᒍ ᐆᒻᒪᖁᑎᒃᓴᖅ ᐃᒻᒥᑰᖅᑐᑦ ᐆᒻᒪᖁᑎᖃᕐᑎᑦᑎᔪᓂᑦ.” https://yukon.ca/en/doing-business/funding-

and-support-business/sell-electricity-independent-power-producer 

ᐃᓅᓯᓕᕆᓂᕐᒧᑦ ᐃᓚᓕᐅᑎᒐᔭᖅᑐᓄᑦ ᐊᑭᓕᖅᓲᑎᖏᓐᓄᑦ 

ᐊᑭᓪᓚᕆᖏᑦ ᑏᓱᕐᒥᒃ ᐆᒻᒪᖁᑎᒥᖕᓄᑦ 

ᐃᓱᒪᒋᔭᐅᑦᑎᐊᕆᐊᖃᖅᑐᖅ, ᑖᒃᑯᐊᓗ ᒐᕙᒪᑐᖃᒃᑯᑦ 

ᑐᓂᓯᓯᒪᔪᓐᓇᕈᑎᒃ ᓄᑖᓄᑦ ᐱᓕᕆᔾᔪᑕᐅᓕᖅᑐᓄᑦ 

ᑮᓇᐅᔭᒃᓴᖏᓐᓂᒃ ᐊᒻᒪᓗ ᐊᑐᒐᐃᑦ ᐃᑲᔪᖅᓯᓗᑎᒃ 

ᑕᒪᑐᓱᖓ ᓴᖑᓂᖏᓐᓄᑦ. 

ᐃᓱᒪᒃᓴᖅᓯᐊᖑᓐᖏᑦᑐᖅ ᑕᒪᓐᓇ ᐃᓱᒪᒋᔭᐅᓯᒪᓐᖏᑦᑐᖅ 

ᖃᓄᑐᐃᓐᓇᖅ ᐃᓅᓯᓕᕆᓂᖅ, 

ᐋᓐᓂᐊᖃᖅᑕᐃᓕᑎᑦᑎᓂᖅ, ᐅᒡᕙᓘᓐᓃᑦ 

ᐊᕙᑎ ᐃᑲᔫᑎᒃᓴᐃᑦ ᐅᒡᕙᓘᓐᓃᑦ 

ᑮᓇᐅᔭᓕᐅᕈᑕᐅᔪᓐᓇᕐᓂᖓ ᓄᓇᒥᑦ 

ᐆᒻᒪᖁᑎᖃᕐᓗᓂ. 

ᐱᑕᖃᕈᓐᓃᑦᑎᐊᖅᓂᐊᖅᐸᑕ ᑏᓱᕐᒧᑦ ᓇᑉᐸᖅᑕᐅᓯᒪᔪᑦ 

ᓄᓇᓕᖕᓂ ᐃᓇᖏᖅᑕᐅᓗᑎᒃ ᓄᑖᓂᒃ 

ᐱᓕᕆᔾᔪᑕᐅᓕᖅᑐᓂᒃ ᐱᐅᓂᖅᓴᒥᒃ 

ᐃᑲᔫᑎᑦᑎᐊᕐᓂᖅᓴᐅᔪᓂᒃ ᓯᕗᓂᒃᓴᒧᑦ 

ᐊᑦᑕᓕᕈᑎᑦᑎᐊᕐᓂᐊᖅᑐᑦ ᓄᓇᒥ ᐆᒻᒪᖁᑎᖃᕐᕕᖃᕐᓗᓂ  

ᖃᐅᔨᒪᓇᓐᖏᑦᑐᑦ ᐊᒻᒪᓗ 

ᐃᓄᐊᓃᓐᖏᑦᑐᑦ ᑕᒪᑐᓱᖓ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ. 

 

ᓇᑉᐸᕐᕕᖏᑕ ᑎᑭᐅᑎᔪᓐᓇᖅᑕᖏᓐᓂᒃ ᐊᒻᒪᓗ 

ᐆᒻᒪᖁᑎᖃᕐᑎᑦᑎᔪᓐᓇᖅᑐᑦ ᑎᑭᐅᑎᔪᓐᓇᖅᑕᖏᓐᓂᒃ 

ᐊᒃᑐᐃᓂᖓ ᓄᓇᒥ ᐆᒻᒪᖁᑎᖃᕐᑎᑦᑎᓪᓗᓂ 

ᑐᒃᓯᕋᖅᑕᐅᔪᑦ ᑖᒃᑯᓇᖓᑦ ᐃᒻᒥᒎᖅᑐᑦ 

ᐆᒻᒪᖁᑎᖃᕐᑎᑦᑎᔨᐅᔪᑦ ᐃᓱᒪᒋᔭᐅᑦᑎᐊᕆᐊᖃᖅᑐᑦ 

ᐊᑐᓂ ᐱᓇᓱᒃᑐᑦ - ᐊᑐᓃᖅᑕᖅᑎᓪᓗᒋᑦ, ᒪᓕᒡᓗᒍ 

ᐱᐅᔪᒥᒃ ᖃᐅᔨᓴᖅᓯᒪᑦᑎᐊᕐᓂᖅ ᐊᒻᒪᓗ 

ᑐᑭᖃᑦᑎᐊᖅᑐᓂᒃ ᖃᐅᔨᓴᕈᑎᓂᒃ ᐱᓯᒪᓂᖅ 

ᑐᑭᒧᐊᒃᑎᑦᑎᔨᖃᓐᖏᑦᑐᑦ ᑕᒪᑐᒧᖓ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᑮᓇᐅᔭᒃᓴᖅ 

ᐅᒡᕙᓘᓐᓃᑦ ᑭᒡᓕᒃᓴᖏᑦ 

ᐅᖃᖅᓯᒪᓐᖏᑦᑐᑦ. 

ᑖᓐᓇᑐᐊᒻ 7% ᑎᑭᐅᑎᓯᒪᔪᖅ ᐊᑭᓕᖅᓲᑎᑦ 

ᒦᑕᖃᕐᑎᑦᑎᓂᖅ ᐱᓕᕆᐊᖑᔪᑦ 

ᑐᓂᔭᐅᓯᒪᔪᑦ ᖁᓪᓕᒃᑯᓂᑦ ᐊᒻᒪᓗ ᐸᒻᐱᓇ 

ᖃᐅᔨᒪᓗᐊᓐᖏᑦᑐᑦ ᖃᓄᖅ ᐅᓇ 

ᐊᑑᑎᖃᕐᓂᐊᕐᒪᖔᑦ ᑖᒃᑯᓄᖓ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐊᑐᐊᒐᖅ.  

ᐅᓇ ᐃᒻᒥᒃᑰᖅᑐᑦ ᐆᒻᒪᖁᑎᖃᕐᑎᑦᑎᔨᖏᑦ ᓄᓇᕗᒻᒥ 

ᖃᐅᔨᒪᔭᐅᓕᑦᑎᐊᕆᐊᓕᒃ ᐊᒻᒪᓗ ᓯᕗᓪᓕᐅᑎᓪᓗᒋᑦ 

ᐱᓕᕆᐊᒃᓴᐃᑦ ᑖᒃᑯᓄᖓ ᐱᓯᒪᔪᑦ, ᓯᕗᓪᓕᐅᖅᑕᐅᔪᑦ, 

ᓇᖕᒥᓂᕆᔭᐅᔪᑦ ᓄᓇᖅᑲᖅᑳᖅᑐᑦ ᓄᓇᓕᖏᓐᓂᑦ 

ᐊᒻᒪᓗ/ᐅᒡᕙᓘᓐᓃᑦ ᑲᔪᓯᑦᑎᐊᖅᑎᑕᐅᓯᒪᔪᑦ 

ᓄᓇᖅᑲᖅᑳᖅᓯᒪᔪᑦ ᓄᓇᓕᖏᓐᓂᑦ ᐊᒻᒪᓗ/ᐅᒡᕙᓘᓐᓃᑦ 

ᐱᔅᓂᔅ ᐃᒻᒥᒍᑦ, ᐱᓯᒪᓂᖃᓐᖏᓪᓗᓂ ᓯᓚᑖᓂᑦ 

ᐱᖓᔪᒋᔭᐅᔪᒥᑦ ᐊᐅᓚᑕᐅᓗᓂ ᐊᐅᓚᑦᓯᔨᓂᑦ. 

ᐊᓯᐊᒍᑦᑕᐅᖅ, ᐱᓇᓱᐊᖃᑎᒌᑦ ᐃᓚᖃᖅᑐᖅ 

ᓄᓇᖅᑲᖅᑳᖅᓯᒪᔪᓂᒃ ᓄᓇᖏᓐᓂᒃ ᓇᖕᒥᓂᖃᖅᑐᖅ 

ᐃᓱᒪᒋᔭᐅᔭᕆᐊᖃᖅᑐᖅ ᒥᑭᔫᖕᒪᑕ.  

ᐅᖃᖅᓯᒪᓐᖏᑦᑐᖅ 

ᓯᕗᓪᓕᐅᑎᔭᕆᐊᖃᕐᒪᖔᑕ ᐃᓄᐃᑦ 

ᑐᒃᓯᕋᖅᑐᑦ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐆᒃᑑᑎᖏᑦ —

ᐅᓇ ᕿᒥᕐᕈᐊᖅᑕᐅᓂᖓ 

ᐃᓱᒪᓇᖅᑐᖅ ᓇᓕᐊᑐᐃᓐᓇᖅ 

ᑮᓇᐅᔭᓕᐅᕐᕕᐅᔪᑦ ᐅᒡᕙᓘᓐᓃᑦ 

ᑎᓂᐅᔪᓂᑦ ᐊᑭᓖᔪᓐᓇᖅᑐᑦ 

ᐊᑑᑎᖃᕐᒪᖔᑕ. 

 

ᐅᓇ ᐃᒻᒥᒎᖅᑐᑦ ᐆᒻᒪᖁᑎᖃᕐᑎᑦᑎᔨᐅᔪᑦ ᐊᑐᐊᒐᖅ 

ᑐᓂᓯᓯᒪᓪᓗᐊᖅᑐᖅ ᐃᓱᒪᒋᔭᐅᑦᑎᐊᕐᓗᓂ ᓄᓇᒥᑦ 

ᐆᒻᒪᖁᑎᖃᕐᕕᐅᔪᓐᓇᖅᑐᑦ ᐱᕚᓪᓕᑦᑎᐊᕐᓂᐊᕐᒪᑕ 

ᓄᓇᖅᑲᖅᑳᖅᓯᒪᔪᑦ ᓄᓇᖏᑦᑕ ᑐᕌᕆᔭᖏᑦ ᐃᒻᒥᖕᓂᒃ-

ᑐᑭᒧᐊᒃᑎᑦᑎᔪᓐᓇᕐᓂᐊᕐᒪᑕ ᐊᒻᒪᓗ ᐆᒻᒪᖁᑎᖃᕐᓗᑎᒃ 

ᐃᒻᒥᒃᑯᑦ, ᐊᒻᒪᓗ ᒐᕙᒪᒃᑯᑦ ᑐᕌᕆᔭᖏᓐᓄᑦ 

ᓴᐃᒻᒪᖃᑎᒌᑦᑎᐊᕐᓂᖅ  

ᒪᓕᒡᖢᒍ ᐅᓇ ᒫᓐᓇᐅᔪᖅ ᐊᑐᐊᒐᖅ 

ᐋᕿᒃᓱᖅᓯᒪᓂᖓ ᓴᓇᓯᒪᓂᖓ, ᐅᓇ 

ᖃᐅᔨᓇᓐᖏᑦᑐᖅ ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ 

ᐃᑲᔫᑎᑦᑎᐊᕐᓂᐊᕐᒪᖔᑦ ᑖᒪᒃᑯᓄᖓ 

ᐱᓕᐊᖑᓇᓱᒃᑐᓄᑦ. 

 

ᐅᓇ ᑕᒪᐃᓐᓄᑦ ᑕᐃᒪᓐᓇ ᐋᕿᒃᓯᒪᓗᒍ ᐊᒻᒪᓗ 

ᓴᕿᔮᑦᑎᐊᕐᓗᑎᒃ ᑳᓐᑐᕌᓕᕆᓂᖓ 

ᑕᒪᑐᒧᖓᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᓴᕿᑕᐅᔭᕆᐊᓕᑦ, ᐋᕿᒃᓱᖅᓯᒪᓗᒍ ᐊᒥᓱᓂᒃ 

ᐃᓕᑦᑎᕕᒋᓯᒪᔭᓂᑦ ᐊᓯᖏᓐᓂᒃ ᓄᓇᖃᑎᒋᓐᖏᑕᒥᑦ 

ᑕᐃᒪᖓᓂ ᐊᓂᒍᖅᑐᓂᑦ ᐊᒥᓱᓂᑦ ᐊᕐᕌᒍᓂᑦ.  

ᖃᐅᔨᒪᓇᓐᖏᑦᑐᖅ— 

ᑎᑎᕋᖅᓯᒪᓐᖏᑦᑐᖅ ᐃᓗᐊᓂ 

ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐆᒃᑑᑎ. 

ᑕᒪᐃᓐᓂᑦ ᐱᓯᒪᔪᑦ ᐊᑐᓕᖁᔭᐅᔪᑦ 

ᐊᑖᓂ ᑎᑎᕋᖅᓯᒪᔪᑦ 6-ᖑᔪᑦ ᐊᑐᓕᖁᔭᐅᔪᑦ ᑐᓂᔭᐅᔪᑦ ᑖᒃᑯᓄᖓ ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑎᑦ ᑲᑎᒪᔨᓄᑦ 

ᐊᒻᒪᓗ ᖁᓪᓕᒃᑯᑦ ᐱᕚᓪᓕᕐᑎᑦᑎᐊᕐᓗᒍ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ 

ᐆᒃᑑᑎᒋᔭᑎᒃ ᒪᓕᒐᓕᐅᕐᕕᖕᒥᑦ ᐊᖏᖅᑕᐅᓂᐊᕐᒪᑦ ᐅᑭᐅᒃᓵᖅ 2020. 

1. ᐱᕙᓪᓕᐊᑎᑦᑎᓂᖅ ᓄᓇᓕᖕᓄᑦ-ᐱᓯᒪᔪᓂᒃ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ  

—ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ . ᐊᑦᑎᓛᖓᒍᑦ, ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ  ᐱᓯᒪᔪᑦ ᐃᓚᖓᓄᑦ ᐊᑭᖏᓐᓂᒃ ᑏᓱᖅ ᐆᒻᒪᖁᑎᖃᕈᑕᐅᑎᓪᓗᒍ 

ᐊᑐᓂ ᓄᓇᕗᑦ 25 ᓄᓇᖏᓐᓄᑦ ᓴᕿᑕᐅᔭᕆᐊᓕᒃ, ᑕᐃᑲᓂ ᐃᓚᐃᓐᓇᖓ ᐊᑭᖓ ᑏᓱ ᐅᖅᓱᐊᓗᒃ ᐊᑭᖏᑦ, 

ᐅᓯᔭᐅᓂᖓᑕ ᐊᑭᖏᑦ ᐊᒻᒪᓗ ᐊᓯᖏᑦ ᐊᑕᔪᑦ ᐊᑭᖏᑦ ᓂᐅᕕᐊᕆᓪᓗᒍ ᐊᒻᒪᓗ ᑐᓂᓪᓗᒍ ᐅᖅᓱᐊᓗᒃ 

ᓄᓇᓕᖕᓄᑦ. ᐅᓇ ᐊᑭᖓᑕ ᖃᐅᔨᒪᔾᔪᑎᖓ ᖃᑦᓯᐅᓂᖓᓂ ᐊᑐᐃᓐᓇᐅᓯᑲᐅᑎᒋᓗᓂ ᖁᓪᓕᒃᑯᓄ. ᐅᓇ 

ᑐᓂᓯᓯᒪᓂᐊᖅᑐᖅ ᑕᐃᒪᓐᓇᓪᓚᕆᐅᔪᓂᒃ ᓄᓇᒥᑦ ᐆᒻᒪᖁᑎᖃᕐᑎᑦᑎᓪᓗᓂ ᐊᑭᖏᓐᓂᒃ ᐱᓯᒪᓗᑎᒃ ᐊᑐᓂ 

ᓄᓇᓕᖕᓂᑦ ᓄᓇᕗᒻᒥ, ᓴᕿᑦᑎᓯᒪᓂᐊᖅᑐᖅ ᓈᒻᒪᒋᔭᐅᓗᓂ ᐊᒻᒪᓗ ᑮᓇᐅᔭᓕᐅᕈᑎᒃᓴᐅᔪᓐᓇᕐᓗᓂ  ᑮᓇᐅᔭᓕᐅᕐᕕᑦ 

ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅᑎᒍᑦ. ᓱᓕ, ᐅᑯᐊ ᕼᐃᑐᓗᐊ ᐋᓐᑎᐅᕆᔪᒥᑦ 

ᐃᓄᑭᑦᑐᓄᐊᖅᓯᒪᔭᖓ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᖅ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ ᑏᓱ ᐃᓯᐊᕿᔪᓃᖁᓪᓗᒍ 

ᐱᓕᕆᑎᑦᑎᔾᔪᑕᐅᔪᖅ ᐆᒃᑑᑎᑦᑎᐊᕙᐅᔪᖅ ᐆᒃᑑᑎᒋᓪᓗᒍ ᓄᓇᓕᖕᓂ-ᐱᓯᒪᔪᓄᑦ  ᐆᒻᒪᖁᑎᒃᓴᓕᖕᓂᑦ 

ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᒪᖔᑕ. 

2. ᐅᓇ 100% ᑏᓱᖅ ᐅᖅᓱᐊᓗᒃ ᐊᑭᖓ ᐊᑭᑦᑐᕆᐊᖃᑦᑕᕐᓂᖓ ᐱᑕᖃᕈᓐᓃᕋᔭᖅᑐᖅ ᐊᑐᖔᓕᖅᐸᑕ ᓄᓇᒥᒃ 

ᐆᒻᒪᖁᑎᖃᕐᑎᑦᑎᔪᒪᔪᓂᑦ —ᐊᑦᑎᓛᖓ, 100% ᐊᑭᑦᑐᕆᐊᕈᓂ ᑏᓱ ᐊᑭᖓ ᑖᒃᑯᓄᖓ ᖁᓕᒃᑯᓄᑦ 

ᐊᑐᖔᓕᕋᓗᐊᕐᒪᑕ ᓄᓇᒥᑦ ᐆᒻᒪᖁᑎᖃᕈᑎᓂᒃ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ 

ᖃᑦᓯᑐᕋᔭᕐᓂᖏᑦ ᒪᓕᒡᓗᒋᑦ, ᑭᓯᐊᓂᓕ ᑐᒃᓯᕋᕐᒪᑕ 50%. ᐅᓇ ᓈᒻᒪᓈᖅᓯᒪᑰᔨᓐᖏᑦᑐᖅ ᐊᒻᒪᓗ 

ᑮᓇᐅᔭᓕᐅᕈᑕᐅᔪᓐᓇᕋᔭᓐᖏᑦᑐᖅ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᖃᕐᑎᑦᑎᔪᑦ 

ᐊᑐᐊᒐᖓᒍᑦ. ᐊᑭᒡᓕᒋᐊᖅᐸᑦ ᑕᒪᑐᒧᖓ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ ᑕᐃᒪᓗ 

ᐅᖅᓱᐊᓗᑦ ᐊᑭᖏᑦ ᑲᑕᒃᐸᑕ (ᑭᓯᓗᒍ ᐱᔪᓐᓇᖅᑕᒥᐊᒥᒍᑦ ᐊᑭᖏᑦ ᐅᒃᐱᒋᑦᑎᐊᖅᑕᐅᔭᕆᐊᓕᒃ) ᐅᓇ 

ᐊᑐᓕᖁᔭᐅᓯᒪᓐᖏᑦᑐᖅ. 

3. ᐅᓇ 20% ᖄᖓᓄᑦ ᐊᑭᓕᐅᑎᑦ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᐊᑭᖓ  

ᐊᑭᑦᑐᕆᐊᕈᓐᓇᐅᑎᖓ ᐲᖅᑕᐅᔭᕆᐊᓕᒃ — ᐱᑕᖃᓪᓗᐊᓐᖏᖅᑐᖅ ᖄᖓᒍᑦ ᐊᑭᓖᑎᑦᑎᓂᖅ 

ᐊᑭᑦᑐᕆᐊᕋᔭᕐᓂᖓ ᑖᒃᑯᓄᖓ ᐊᖏᕈᑎ ᐊᑭᖏᓐᓄᑦ ᑕᐃᑲᓂ ᐅᖅᓱᐊᓗᒃ ᑏᓱ ᐊᑭᑦᑐᕆᐊᖅᑎᓪᓗᒍ, ᑕᐃᒪᓗ ᐅᓇ 

ᓄᓇᒥᑦ ᐆᒻᒪᖁᑎᖃᕐᑎᑦᑎᔪᒪᔪᖅ ᐱᑎᑕᐅᓗᓂ ᑕᒪᐃᓐᓄᑦ ᑮᓇᐅᔭᓕᐅᕈᑎᒃᓴᓄᑦ ᒪᑭᒪᔾᔪᑎᒃᓴᓄᑦ ᐊᑭᑐᑎᒋᓂᖓᓂᒃ 

ᐊᒻᒪᓗ ᑕᒪᕐᒥᒃ ᐊᑭᖏᑦ ᐊᒥᐊᑰᒐᔭᖅᑐᖅ ᑖᒃᑯᓇᖓᑦ ᖁᓪᓕᑯᓐᓂᑦ ᑐᓐᓂᖁᑕᐅᕙᒡᓗᑎᒃ. 

4. ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎᑦ ᐊᑭᖏᑦ ᑐᓂᔭᐅᔪᑦ ᐊᑭᑦᑐᕆᐊᑲᐅᑎᒋᒐᔭᖅᑐᑦ ᐊᖏᔪᒥᒃ —

ᐅᖃᖅᓯᒪᔪᖅ, ᐅᓇ ᒫᓐᓇᐅᔪᖅ ᐊᖏᕈᑎ ᐊᑭᖓ ᑐᓂᔭᐅᔪᖅ ᐊᑦᑎᑑᔪᖅ ᒥᑭᔫᔪᖅ ᐊᒻᒪᓗ ᓴᖕᖏᒃᑎᑦᑎᒐᔭᓐᖏᑦᑐᖅ 

ᐱᔅᓂᔅᒥᒃ ᐱᓕᕆᔪᒥᒃ ᑖᒃᑯᓄᖓ ᓄᓇᒥᑦ ᐆᒻᒪᖁᑎᖃᐅᑎᓂᒃ. ᑐᓂᓗᒋᑦ ᐊᑐᐊᒐᖅ ᐊᑭᖓ ᐊᑕᓗᓂ ᐃᓚᖓᓄᑦ 

ᐊᑭᖓᑕ ᑏᓱᖅ ᐃᒡᓯᓇᐃᓯᒪᖕᒪᑦ ᑕᒪᕐᒥᒃ ᐊᓯᖏᓐᓂᒃ ᐊᒥᐊᑰᔪᓐᓇᖅᑐᓂᒃ ᐊᒻᒪᓗ ᑕᒫᖔᖅᑐᓂᑦ ᐊᒥᐊᑯᓂᑦ 

ᖃᐅᔨᔭᐅᓕᕋᔭᖅᑐᑦ. ᑕᐃᒪᓐᓇᐅᑎᓪᓗᒍ ᐊᑦᑎᒃᑐᑯᓘᑎᓪᓗᒍ ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ 

ᖃᑦᓯᑐᕋᔭᕐᓂᖏᑦ ᐊᒻᒪᓗ ᐊᑭᑐᓗᑎᒃ ᐱᓕᕆᐊᖑᔪᓄᑦ ᓴᓇᔭᐅᓂᖓᑕ ᐊᑭᖏᑦ ᐃᓄᐃᑦ ᓄᓇᖏᓐᓂ, ᐱᓕᕆᔪᒪᔪᓄᑦ 

ᑕᒪᓐᓇ ᕿᓂᖅᑎᑦᑎᔭᕆᐊᖃᕋᔭᖅᑐᖅ ᑮᓇᐅᔭᒃᓴᓂᒃ ᐅᒡᕙᓘᓐᓃᑦ ᓇᓕᖃᕇᓕᕈᑎᒃᓴᓂᒃ ᑮᓇᐅᔭᒃᓴᓂᒃ 

ᒪᓕᑦᑎᐊᕐᓂᐊᕐᒪᑕ ᐊᖏᕈᑎᑦ ᐊᑭᖏᓐᓄᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᓇ ᒪᕐᕉᖕᓄᑦ ᐱᓯᒪᔪᖅ ᓯᓚᑖᓂᕐᒥᐅᑦ 

ᑮᓇᐅᔭᓕᐅᖅᑎᓪᓗᒋᑦ (ᐊᑯᓂᐅᔪᒃᑯᑦ ᑮᓇᐅᔭᖅ ᐃᓯᕋᔭᖅᑐᖅ ᑕᒪᑐᒧᖓ ᐊᖏᕈᑎᑦ ᐊᖏᖅᑕᐅᓯᒪᔪᓄᑦ ᐊᒻᒪᓗ 

ᑕᐃᒪ ᖄᖓᒍᑦ ᐊᑭᑐᔪᓄᑦ ᐅᒡᕙᓘᓐᓃᑦ ᐅᑎᕈᓐᓇᓐᖏᑦᑐᓂᒃ ᑮᓇᐅᔭᒃᓴᓂᒃ ᒐᕙᒪᒃᑯᓂᑦ), ᐅᓄᖅᓯᒋᐊᕐᓗᓂ 

ᐱᓕᕆᐊᖑᔪᖅ ᐱᔭᕐᓂᓐᖏᓂᖓ, ᐊᑯᓂᐅᑦᑕᕐᓂᖓ ᐱᓕᕆᐊᖑᔪᖅ ᓴᓇᔭᐅᓇᓱᖕᓂᐊᕐᓂᖓᑕ, ᐊᒻᒪᓗ ᐊᑦᑕᕐᓇᖅᑐᑦ 

ᐅᓄᖅᓯᓗᑎᒃ ᑐᑭᓯᕋᖅᑐᓄᑦ.  

ᐅᓇ ᐊᑦᑎᓛᑦᑎᐊᖅ ᐱᒋᐊᕈᑎᒋᓗᒍ ᐊᑐᐊᒐᖅ ᐊᑭᖓ ᑕᒡᕙᓂ $0.40 ᐊᑕᐅᓯᖅ ᑭᓗᒍᐊᑦ ᒪᓕᒡᓗᓂ 

ᐊᐅᓚᑦᑎᔾᔪᑕᐅᔭᕆᐊᓕᖕᓄᑦ ᐊᒻᒪᓗ ᓴᓇᔭᕆᐊᖃᖅᑐᓄᑦ ᐊᑭᐊᒃᑯᓴᖏᓐᓄᑦ ᐃᓱᒪᒋᔭᐅᓗᓂ ᑕᐃᒫᒃ 

ᓈᒻᒪᖁᓈᖅᓯᒪᖕᒪᖔᑦ ᐊᖏᕈᑎᑦ ᐊᑭᖏᓐᓄᑦ ᐊᑐᖅᑕᐅᓂᐊᖅᑐᒧᑦ. ᓱᓕ, ᑮᓇᐅᔭᓕᐅᕈᑎᒃᓴᓄᑦ ᒪᑭᒪᔾᔪᑎᒃᓴᓄᑦ 

ᐃᓱᒪᒋᕙᐅᑦᑎᐊᕐᓗᑎᒃ, ᒪᑭᒪᔾᔪᑎᒃᓴᐃᑦ ᐊᒥᐊᒃᑯᖏᑦ ᑕᒫᖓᑦ ᐊᑭᒡᓕᒋᐊᕈᑕᐅᖃᑦᑕᖅᑐᓂᑦ ᐊᒻᒪᓗ ᐊᓯᖏᓐᓂᑦ 

ᐃᑲᔫᑎᔪᓂᒃ ᓄᓇᒥᑦ ᐆᒻᒪᖁᑎᖃᕐᓂᕐᒧᑦ ᐃᓕᑕᐅᓇᓱᑦᑎᐊᕆᐊᓕᑦ ᐊᒻᒪᓗ ᐃᓚᓕᐅᑎᓗᑎᒃ ᐅᓄᖅᓯᕙᓪᓕᐊᔪᑦ 

ᐊᖓᑖᓄᑦ ᐃᓱᒪᓕᕈᑕᐅᓯᒪᔪᑦ ᐊᑦᑎᓛᖓᓄᑦ ᐊᑭᖓᑕ ᑕᒡᕗᖓ $0.40 ᐊᑐᓂ ᑭᓗᒍᐊᑦ. ᑕᐃᒪᓐᓇᐅᒍᑎᒃ, 

ᖁᓪᓕᒃᑯᑦ ᖁᕕᐊᓱᖕᓂᐊᖅᑐᑦ ᑎᓕᔭᐅᓯᒪᔾᔪᑎᒋᔭᒥᖕᓄᑦ “ᐅᓄᖅᓯᒋᐊᖅᑎᓪᓗᒋᑦ ᐃᑲᔫᑎᑦ ᓅᓪᓗᓂ ᓄᓇᒥᑦ 

ᐆᒻᒪᖁᑎᖃᕐᓂᕐᒧᑦ.” ᐃᑲᔫᓯᐊᑦ ᐃᓱᒪᒋᔭᐅᑦᑎᐊᕐᓗᑎᒃ ᐅᓄᖅᓯᒋᐊᕐᓂᐊᕐᒪᑕ ᐊᑭᑦᑐᕆᐊᕐᓗᒋᑦ ᐊᖏᕈᑎᑦ ᐊᑭᖓ 

ᐊᒻᒪᓗ ᐅᓄᖅᓯᓯᒪᓗᑎᒃ ᐊᕙᑎᑦᑎᓄᑦ ᐃᑲᔫᑎᔪᒃᓴᓂᒃ ᓄᓇᒥᑦ ᐆᒻᒪᖁᑎᖃᖅᖢᓂ.    

5. ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ ᐊᖏᕈᑎ ᖃᑦᓯᑐᕋᔭᕐᓂᖏᑦ  ᐃᓚᓕᐅᑎᓯᒪᓪᓗᐊᖅᑐᖅ 

ᐆᒻᒪᖁᑎᖃᐅᑎᖃᕐᕕᒃᓴᖅ ᑐᖁᖅᓯᒪᑎᑦᑎᓂᖓᑕ ᐴᒃᓴᖓ ᐃᓚᖓ — ᐆᒻᒪᖁᑎᒃᓴᓕᖕᓂᑦ ᓂᐅᕕᕈᓐᓇᐅᑎᖓᑦ 

ᐊᖏᕈᑎ ᐊᑭᒃᓴᖓ ᐅᖃᐅᓯᐅᓯᒪᓐᖏᑦᑐᖅ ᓱᓕ, ᑭᓯᐊᓂ ᐊᖏᕈᑎᑦ ᐊᑭᖓᓂᒃ ᐊᑑᑎᖃᕐᒥᔪᖅ ᓇᓕᐊᒃᑯᑐᐃᓐᓇᖅ 

ᓄᓇᒥᑦ ᐆᒻᒪᖁᑎᖃᕈᑎᑦᑎᒍᑦ ᐃᓚᖃᕐᒪᑕ ᐹᑕᓕ ᓄᒃᑭᒃᓴᐅᑎᑦ ᐃᓂᖏᑦ ᐊᒻᒪᓗ ᑕᐃᒪᓐᓇᐅᒍᓂ, ᑐᓂᓯᓯᒪᓗᑎᒃ 

ᖄᖓᒍᑦ ᑮᓇᐅᔭᒃᓴᓂᒃ ᑕᒡᕘᓇ ᐊᖏᕈᑎᑦ ᐊᑭᖏᑦᑎᒍᑦ ᑕᒪᑐᒧᖓ (ᐸᑕᓖᖃᐅᑎᑦ “ᐃᓚᓕᐅᑎᓯᒪᔪᖅ”). ᐅᓇ 

ᓅᑉᐸᓪᓕᐊᓂᖅ ᐹᑕᓖᖃᖅᑐᓄᑦ ᐃᓂᖃᕐᑎᑦᑎᓂᖅ ᒪᓕᑦᑎᐊᖅᑐᖅ ᐱᔭᐅᔪᒪᔪᖏᑦ ᐊᓯᕈᖅᑕᖃᑦᑕᕐᒪᑕ ᐊᒻᒪᓗ ᓇᒧᑦ 

ᑎᑭᐅᑎᑦᑕᕋᔭᕐᓂᖓ ᐆᒻᒪᖁᑎᖃᐅᑎ ᓄᓇᒥᑦ, ᑐᓂᓯᓯᒪᔪᖅ ᓄᓇᒥ ᓇᒧᑦ ᑎᑭᐅᑎᓯᒪᓇᔭᕐᓂᖓ ᐋᕿᑦᑎᐊᖅᓯᒪᔪᖅ 

ᐊᒻᒪᓗ ᐃᓚᓕᐅᑎᔪᑦ ᐊᐅᓚᑦᑎᓂᕐᒧᑦ ᓇᓗᓇᐃᑦᑎᐊᕐᓗᑎᒃ ᖁᓪᓕᑯᓄᑦ. ᐅᓇ ᒪᓕᑦᑎᐊᕋᔭᖅᑐᖅ ᐃᓗᐊᓄᑦ 

ᐊᖏᕈᑎᑦ ᐊᑭᖓᑕ ᐊᑭᑐᔫᔪᓂ ᐱᑕᖃᕆᐊᖃᕐᒪᑕ ᐃᓚᓕᐅᑎᓂᐊᕐᓗᒍ ᐹᑕᓖᖃᐅᑎᖃᕐᕕᒃᓴᖏᑦ ᑕᒪᒃᑯᐊ ᓄᓇᒥ 

ᐆᖅᒪᖁᑎᖃᕐᑎᑦᑎᓂᕐᒥ-ᐃᓂᖃᖅᑐᓄᑦ ᐆᒻᒪᖁᑎᒃᓴᓄᑦ. 

6. ᖃᐅᔨᒪᓗᑕ ᑎᑭᐅᑎᔪᓐᓇᖅᑕᖓᑦ ᐆᒻᒪᖁᑎᖃᕐᑎᑦᑎᓗᑎᒃ ᐱᓕᕆᐊᖑᔪᓄᑦ — ᐅᓇ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ 

ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᑐᑭᓯᓇᑦᑎᐊᕆᐊᖃᖅᑐᖅ ᓇᓗᓇᐃᔭᑦᑎᐊᖅᓯᒪᓗᓂ ᓇᒧᑦ 

ᑎᑭᐅᑎᓯᒪᕙ ᓄᓇᒥ ᐆᒻᒪᖁᑎᖃᕈᓐᓇᖅᑐᓄᑦ ᐊᒃᑐᐃᓂᖓ ᐃᓕᑕᐅᓇᓱᒍᑖᓄᑦ ᐊᒻᒪᓗ ᑭᓇ ᐱᓕᕆᓂᐊᖅᐸ 

ᐱᔭᕇᕐᓗᒍ ᑕᒪᓐᓇ ᓴᓇᔭᒃᓴᖓᑦ. ᐅᓇ ᐱᐅᔭᕆᐊᖃᖅᑐᖅ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᓴᓇᓯᒪᓂᖓ ᐋᕿᒃᓱᖅᓯᒪᓂᖓ ᑕᒪᕐᒥ ᐃᓕᔪᓐᓇᓐᖏᒻᒪᑕ ᓄᓇᒥᑦ 

ᐆᒻᒪᖁᑎᖃᕐᑎᑦᑎᔪᒪᔪᓄᑦ, ᑭᓯᐊᓂ ᕿᓂᕈᓐᓇᖅᑐᑦ ᑐᑭᓯᓇᓱᐊᖃᑎᒌᒡᕕᒃᓴᓂᒃ ᑲᔪᓯᑎᑦᑎᐊᕐᓗᒍ ᑕᒪᓐᓇ ᐱᔭᒃᓴᑎᒃ. 

ᐃᓱᐊ 

ᐸᒻᐱᓇ ᖁᔭᓐᓇᒦᕈᒪᕗᖅ ᐱᕕᖃᖅᑎᑕᐅᒐᒥ ᐅᖃᐅᓯᕆᓪᓗᒋᑦ ᖁᓪᓕᒃᑯᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ. ᓴᓇᓯᒪᑦᑎᐊᖅᑐᖅ ᐊᑐᐊᒐᖅ ᐅᓄᖅᓯᑦᑎᐊᕐᓂᐊᕐᒪᑕ ᑮᓇᐅᔭᓕᐅᕈᑎᖃᖅᑐᑦ ᓄᓇᒥᑦ 

ᐆᒻᒪᖁᑎᖃᐅᑎᖃᕐᓗᑎᒃ ᓄᓇᕗᒻᒥ ᐊᒻᒪᓗ ᐃᑲᔫᑎᓂᐊᖅᑐᖅ ᑕᒪᐃᓐᓄᑦ ᐊᑐᓂ ᐃᓚᐅᔪᑦ ᖃᓄᑐᐃᓐᓇᖅ. ᐃᓕᓴᕆᔭᕗᑦ 

ᐱᔭᕐᓂᓐᖏᑦᑐᖅ ᐊᔾᔨᒌᓐᖏᑑᑕᐅᔪᑦ ᓴᕿᓐᓇᓱᒡᖢᒍ ᐅᓇ ᐊᑐᐊᒐᖅ ᐱᓗᐊᖅᑐᒥᒃ ᓄᓇᖃᑎᒌᓐᖏᑦᑐᓄᑦ ᑕᐃᑲᓂᓗ 



ᐸᒻᐱᓇ ᑎᒥᖓ ᐊᑐᓕᖁᔭᐅᔪᑦ ᖁᓪᓕᒃᑯᓂᑦ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᒃᓴᒧᑦ ᐆᒃᑑᑎᖓᑦ | 14 

ᐆᒻᒪᖁᑎᑦ ᐊᑭᖏᑦ ᐊᑭᑐᔪᐊᓘᔭᕇᖅᑐᑦ ᐊᒻᒪᓗ ᐊᖏᔪᒥᒃ ᐊᑭᒡᖠᒋᐊᖅᑎᑦᑎᔾᔪᑎᖃᖅᑐᑦ. ᑕᐃᒪᓗ, ᐸᒻᐱᓇ ᐱᒋᐊᖁᔨᕗᑦ 

ᐊᖏᔪᒥᒃ ᐱᓕᕆᓗᑎᒃ ᓴᕿᑦᑎᓗᑎᒃ ᓴᖕᖏᔪᒥᒃ ᐊᑐᐊᒐᖅ ᐅᓇᓗ ᓱᑲᓴᖅᑎᑦᑎᒋᐊᕐᓂᐊᖅᑐᖅ ᐊᒻᒪᓗ 

ᐅᓄᖅᓯᒋᐊᖅᑎᑦᑎᓗᓂ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᖅ ᓄᓇᕗᒻᒥ. ᐊᔭᐅᕆᕗᒍᑦ ᐅᓇ ᓴᖕᖏᔪᒥᒃ ᐆᒻᒪᖁᑎᓄᑦ ᐊᑐᐊᒐᖅ 

ᐱᔭᕆᐊᑭᒡᓕᓯᒪᑎᑦᑎᓂᐊᖅᑐᖅ ᐃᓄᖕᓂᑦ - ᓯᕗᓕᐅᕆᑎᑦᑎᓗᑎᒃ ᐆᒻᒪᖁᑎᖃᕐᑎᑦᑎᔨᐅᓗᑎᒃ - ᐃᑲᔫᑎᑦ 

ᑎᑎᕋᖅᓯᒪᒋᐊᖃᕆᕗᑦ ᐃᓚᓕᐅᑎᓯᒪᓗᑎᒃ ᑐᒃᓯᕋᐅᑎᖏᓐᓂ  ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᒃᓴᖅ ᑖᒃᑯᐊᓗ ᑎᓕᔭᐅᓯᒪᒋᓪᓗᑎᒃ “ᐊᑯᓂᐅᔪᒃᑯᑦ ᐱᒋᐊᕈᑎᑦ ᐅᑯᐊ 

ᓯᕗᓪᓕᐅᑎᑦᑎᓂᐊᖅᑐᑦ ᐊᒻᒪᓗ ᐅᓄᖅᓯᒋᐊᖅᑎᓪᓗᒋᑦ ᐃᑲᔫᑎᑦ ᓅᓪᓗᓂ ᓄᓇᒥᑦ ᐆᒻᒪᖁᑎᖃᕐᓂᕐᒧᑦ”.  ᐅᓇ ᐃᓱᒫᓘᑎ 

ᐅᑯᐊ ᖁᓪᓕᒃᑯᑦ  ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᒃᓴᖅ, ᒫᓐᓇᐅᔪᖅ 

ᑕᐃᒪᓐᓇᐃᓕᖓᓂᖓ, ᑎᑭᐅᑎᓐᖏᒻᒪᒍ ᐊᒻᒪᓗ ᐋᕿᐊᓂᒐᓂ ᑐᕌᕆᔭᑎᒃ ᑎᑎᕋᖅᓯᒪᔪᑦ ᑕᒡᕙᓂ. ᑕᑯᔪᒪᓐᖏᑦᑐᒍᑦ 

ᐱᓕᕆᐊᕆᔭᐅᓚᐅᖅᖢᑎᒃ, ᐊᒃᓱᕉᑕᐅᓚᐅᖅᑐᓗᑎᒃ ᐊᒻᒪᓗ ᐊᑭᓖᓯᒪᓕᕐᓗᑎᒃ ᑕᒪᐅᖔᑐᐃᓐᓇᖁᓇᒋᑦ ᐊᑐᐊᒐᕐᒧᑦ 

ᓴᕿᑦᑎᕙᓪᓕᐊᔮᓐᖏᓐᓂᕈᓂ ᐊᖏᔪᒥᒃ ᐊᒻᒪᓗ ᐊᑯᓂᐅᔪᒃᑯᑦ ᐋᕿᒍᑎᒐᔭᓐᖏᑦᑐᓂᒃ ᓄᓇᓕᖕᓄᑦ ᓄᓇᕗᒻᒥ.      

ᑕᐃᒫᒃᑕᐅᖅ ᒫᓐᓇᓗ, ᑭᐅᔭᐅᔾᔪᑎᖏᑦ ᑕᒡᕙᓂ ᐱᑕᖃᕆᐊᖃᖅᑐᑦ ᑐᑭᖃᑦᑎᐊᖅᑐᒥᒃ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ 

ᐃᑲᔪᖃᑎᒌᒡᓗᑎᒃ ᐊᕙᑖᓂᑦ ᑎᒍᒥᐊᖅᑎᐅᔪᑦ ᐊᒻᒪᓗ ᐱᓕᕆᔨᐅᔪᑦ ᓴᕿᑕᐅᓇᓱᖕᓂᖓᓄᑦ ᐱᐅᔪᒥᒃ ᐊᒻᒪᓗ 

ᑮᓇᐅᔭᓕᐅᕈᑕᐅᔪᓐᓇᖅᑐᒥᒃ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᐅᑯᐊ 

ᐃᑲᔫᑦᑎᐊᕈᑎᒃ ᓄᓇᒥᑦ ᐆᒻᒪᖁᑎᖃᕈᑎᓂᑦ ᑮᓇᐅᔭᓕᐅᕐᓗᑎᒃ ᑎᐅᓕᑐᐊᓕᔅ. 

ᑭᓪᓕᖅᐹᒥᒃ, ᐃᓱᒪᒋᑦᑎᐊᖅᖢᒍ ᐸᒻᐱᓇ ᐃᓂᖓ ᓄᓇᖅᑲᖅᑳᖅᓯᒪᔪᑦ ᑏᓱᕐᒥᒃ-ᐊᑐᕈᓐᓃᕐᓗᑎᒃ ᐃᖏᕐᕋᓯᑎᓯᒪᔭᖓ ᐊᒻᒪᓗ 

ᐊᐅᓚᑦᓯᔨᑦᑕ ᐊᑐᐊᒐ ᐊᑑᑎᖃᖅᑐᖅ ᓇᓂᑐᐃᓐᓇᖅ ᑲᓇᑕᒥ, ᖁᔭᓕᕗᒍᑦ ᐱᓕᕆᖃᑕᐅᒐᑦᑕ ᑲᔪᓯᓂᐊᖅᑐᒥᒃ 

ᑎᒍᒥᐊᖅᑎᐅᔪᑦ ᑲᑎᒪᑎᓪᓗᒋᑦ ᐊᒻᒪᓗ ᐃᑲᔪᕐᓗᑎᒃ ᓴᕿᔮᑦᑎᐊᕐᓂᖅᓴᐅᔪᒥᒃ ᐊᒻᒪᓗ ᑲᔪᓯᓗᓂ ᐱᓕᕆᖃᑎᒌᖕᓂᖅ 

ᓇᓂᓯᓂᐊᕋᑦᑕ ᐋᕿᒃᓯᔾᔪᑎᒃᓴᓂᒃ ᐃᓚᐅᓗᑎᒃ ᑕᒪᕐᒥᒃ ᐱᓇᓱᐊᖅᑐᑦ, ᑕᐃᑲᓂ ᓄᑖᑦ ᐱᓕᕆᔾᔪᑕᐅᓕᖅᑐᑦ 

ᐊᑐᓕᖅᑕᐅᓂᐊᕐᒪᑕ ᐅᑯᐊᓗ ᐋᕿᐅᑎᒋᓂᐊᖅᑐᑦ ᓄᓇᒥᑦ ᐆᒻᒪᖁᑎᖃᕐᑎᑦᑎᓂᕐᒧᑦ ᐊᐅᓚᑕᐅᓗᓂ ᐱᐅᔪᒥᑦ 

ᐊᑐᐊᒐᕐᒥᑦ. ᐱᒻᒪᕆᐅᒐᓗᐊᖅᖢᓂ ᐊᖏᓂᖅᓴᐅᔪᖅ ᑕᒪᑐᒧᖓ ᑮᓇᐅᔭᓕᐅᕐᕕᑦ ᑎᒥᐅᔪᓂᑦ ᐆᒻᒪᖁᑎᒃᓴᖏᓐᓄᑦ 

ᐆᒻᒪᖁᑎᒃᓴᓕᐅᖅᑐᑦ ᐊᑐᐊᒐᖅ ᑭᓯᐊᓂ ᐱᒻᒪᕆᐅᔪᖅ ᐊᒡᒋᖅᑐᓄᑦ ᐆᒻᒪᖁᑎᖃᕆᐊᖃᕈᑕᐅᓂᐊᖅᑐᑦ ᐃᒻᒥᒃᑰᖅᑐᑦ 

ᐆᒻᒪᖁᑎᓕᕆᔨᖏᑦ ᐊᑐᐊᒐᖓ. ᐱᑕᖃᓐᖏᒃᑯᓂ ᐊᖏᔪᒥᒃ ᐱᐅᓯᕚᓪᓕᕆᐊᓕᑦ ᑖᒃᑯᓄᖓ ᖁᓪᓕᖅ ᐆᒃᑑᑎᖓᓄᑦ 

ᑖᒃᑯᓄᖓ  ᐆᒻᒪᖁᑎᓄᑦ ᐊᑭᒃᓴᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᖏᓐᓄᑦ, ᐃᓱᒫᓘᑎᑕᖃᖅᑐᖅ ᑕᒪᓐᓇ 

ᐱᕙᓪᓕᐊᑎᑕᐅᓐᖏᓗᐊᕐᒪᑦ ᑏᓱᖅ ᐊᑐᖅᑕᐅᔪᓐᓃᖅᑎᑕᐅᓇᓱᖕᓂᖓ ᓄᓇᕗᒻᒥ ᐅᑯᐊᓗ ᒫᓐᓇᐅᔪᖅ ᐊᖏᓛᑦᑎᐊᒥᒃ 

ᑏᓱᒥᒃ ᐊᑐᓲ ᐊᓯᒥᖕᓂᓪᓕ ᑎᐅᓕᑐᐊᓕᔅᓂᑦ ᐊᒻᒪᓗ ᐊᕕᒃᑐᖅᓯᒪᔪᑦ ᓄᓇᓖᑦ ᑲᓇᑕᒥ. 

ᐅᖃᕐᕕᒋᔪᓐᓇᖅᑕᑎᑦ 

ᑕᐃᕕ ᓘᕕᑭᓐ 

ᑐᑭᒧᐊᒃᑎ, ᓄᓇᒥᐅᑕᓕᕆᓂᖅ ᐃᓄᖃᓐᖏᑦᑐᓃᑦᑐ 

ᓄᓇᓕᖕᓂ 

ᐸᒻᐱᓇ ᑎᒥᖓ 

250.634.0846 

davel@pembina.org 

ᒫᕕᓐ ᖁᐃᑦᑐᕌᔅ 

ᐊᑐᐊᒐᓕᕆᔨ, ᓄᓇᒥᐅᑕᓕᕆᓂᖅ ᐃᓄᖃᓐᖏᑦᑐᓃᑦᑐ 

ᓄᓇᓕᖕᓂ 

ᐸᒻᐱᓇ ᑎᒥᖓ 

778.966.9058 

marvinq@pembina.org 

